
UKA 2015/85: Uunga siunnersuut: Nioqqutissanik eqqussuineq annissuinerlu pillugit 
Inatsisartut inatsisaata allanngortinneqarneranik Inatsisartut inatsisaat nr. x, xXx 2015-

imeersoq. 
(Timmisartuutileqatigiiffiit ilaasui pillugit paasissutissat atortutigut elektroniskiusutigut 

takuneqarsinnaanissaat kiisalu akitsuuserisut inunnik scannerillutik 
misissuisinnaanissaat) 

 
pillugu 

 
Inatsisinut Ataatsimiititaliap 

 
ISUMALIUTISSIISSUTAA 

 
Siunnersuutip aappassaaneerneqarnerani saqqummiunneqartoq 

 
Suliarinninnermini Inatsisinut Ataatsimiititaliaq kingullertigut ukuninnga inuttaqarpoq: 
 
Inatsisartunut ilaasortaq Anders Olsen, Siumut, Siulittaasoq 
Inatsisartunut ilaasortaq Iddimanngiiu Bianco, Inuit Ataqatigiit, Siulittaasup tullia 
Inatsisartunut ilaasortaq LauraTàunâjik, Siumut 
Inatsisartunut ilaasortaq Múte Bourup Egede, Inuit Ataqatigiit 
Inatsisartunut ilaasortaq Michael Rosing, Demokraatit 
 
1. Inatsisissatut siunnersuutip imarisai 
Siunnersuut nioqqutissanik tigussaasunillu allanik inatsisinik unioqqutitsisumik 
eqqussuinermik annissuinermillu nakkutilliinermi pingasutigut nukittorsaassaaq: 

Timmisartumut ilaasunut nalunaarsuiffiit 

Malittarisassat atuuttut ilaatigut timmisartuutileqatigiit pisussaaffilerpaat eqqussuineq 
annissuinerlu pillugit paasissutissanik akileraaruseriffiup nakkutilliinerminut 
pisariaqartitaanik akileraaruseriffimmut tunniussinissaannik (nioqqutissanik eqqussuineq 
annissuinerlu pillugit Inatsisartut inatsisaanni § 29), tassani ilaatigut paasissutissat ilaasunut 
nassatanullu tunngassutillit pineqarlutik.   

Danmarkimit nunanilluunniit allanit Kalaallit Nunaanni timmisartoqarfinnut angalasut 
ilaasuisa allattorsimaffiinik  Akileraartarnermut Aqutsisoqarfik ullut tamaasa tigusaqartarpoq. 
Angalanerup aallartinnginnerani nalunaarsuiffiit mailikkut tiguneqartarput.  

Kisianniuna paasinarsisimasoq nalunaarsuiffiit kingusinnerusukkut allannguutinut 
naapertuuttunngorlugit iluarsiivigineqartarnerat tamatigut pisarsimanngitsoq, 
paasissutissanillu Akileraartarnermut Aqutsisoqarfimmit pisariaqartinneqartunik 
imaqartuaannanngitsut. 

Taamaammat timmisartoqarfimmi billetsinut/inniminniinernut nalunaarsuiffiit aqqutigalugit 
ilaasut pillugit paasissutissanik piumasaqaateqarsinnaanermut Akileraartarnermut 
Aqutsisoqarfik inatsisissatut siunnersuutikkut periarfissinneqassaaq. Peqatigisaanik 
Akileraartarnermut Aqutsisoqarfiup paasissutissanik attuumassuteqartunik pissarsinissaata 
tungaanut timmisartunik tikittunik uninngatitsisinnaanermut tunngavissiisoqarpoq.  

Timmisartumut ilaasut timaannik scannerilluni misissuineq 

Malittarisassani atuuttuni (Nioqqutissanik eqqussuineq annissuinerlu pillugit Inatsisartut 
inatsisaanni § 30, imm. 5) eqqussuinermik annissuinermillu nakkutilliinerup ilaatut Kalaallit 
Nunaannut/nnit angalasunik misissuisinnaanermut akileraaruseriffik piginnaatitaaffeqarpoq. 
Sapinngisamik mianersuussilluni  misissuinerit pisassapput siunertamullu 
pisariaqartinneqartoq sinnerlugu misissuisoqartassanngilaq. Qaavatigut atisanit 
ilorpasinnerusunik misissuinerit aatsaat pisassapput pineqartup inatsisinik unioqqutitsilluni 
tigussaasunik assigiinngitsunik timiminut toqqortaminik nassataqarnera ilimagissallugu 
tunngavissaqarluaraangat.  
 
Timimik assaat atorlugit misissuisinnaanermut taarsiullugu timimik scannerut iluaqutigalugu 
misissuisinnaanerup eqqunneqarsinnaaneranut inatsisissatut siunnersuut tunngaviliissaaq. 
Timimut scannerut iluaqutigalugu misissuineq aatsaat pineqartup akuersineratigut 
pisinnaassaaq. Angalasoq timikkut scannerneqarnissamut akerliuppat timimik misissuineq 
assaat atorlugit pisariaqassaaq. 
 
Soorlu tamanna assaat atorlugit timimik misissuisinnaanermut atuuttoq taamatuttaaq 
pineqartup inatsisinik unioqqutitsisumik tigussaasunik assigiinngitsunik timiminut 
toqqortaminik nassataqarnera ilimagissallugu tunngavissaqarluarpat aatsaat timimik 
scannerineq pisinnaavoq. 
 

Aningaasanik nassiussanik nakkutilliineq 

Malittarisassani atuuttuni (nioqqutissanik eqqussuineq annissuinerlu pillugit Inatsisartut 
inatsisaanni § 30, imm. 4) inuit Kalaallit Nunaannut/nnit angalasut 15.000 euronik 
amerlanerusunilluunniit naleqartunik nassataqartut tamanna pillugu akileraaruseriffimmut 
paasissutissiinissaannut pisussaaffilerpai. 

Inunnut suliffeqarfinnut il.il. Kalaallit Nunaata avataanut 15.000 euronik 
amerlanerusunilluunniit naleqartunik nassiussisunut nunamilluunniit Kalaallit Nunaata 
avataaneersumit nassiussarsisunut tunngatillugu, taakkununnga tamanna pillugu 
akileraaruseriffimmut paasissutissiinissamut pisussaaffik taamaattoq Inatsisissatut 
siunnersuummik eqqunneqassaaq.  
 
1.2. Allannguutissatut siunnerasuut Naalakkersuisunit saqqummiunneqartoq 
Siunnersuutip aappassaaneerutaasumik suliarineqarnissaanut allannguutissatut 
siunnersuummik, inatsisissatut siunnersuummut immikkoortumik allamik nutaamik 
ilanngussillutik, Naalakkersuisut saqqummiussipput. 
 
Allannguutissatut siunnersuutip nassatarissavaa, ininik pisatsersuutinillu akileraaruseriffiup 
usinik usingiarneqartunik usilersorneqartunilluunniit, taamatullu ilaasunik niusunik 
ikiartortunillu misissuiffissaanik umiarsualiviit timmisartoqarfiillu atugassiinissaannik 
akileraaruseriffiup piumasaqaateqarsinnaanera, tamanna akileraaruseriffimmut 
aningaasartuutaanngitsumik. Pisatsersuutinut piumasaqaatit misissuinerup 
ingerlanneqarsinnaaneranut pisariaqartuussapput. Assersuutigalugu ilaasunik nassiussanillu 
misissuinermut inimik pisariaqartinneqartunik atortulersukkamik atugassiisoqarnissaanik 
tamanna pisariaqarpat inassuteqaateqartoqarsinnaavoq  imaluunniit usingiaaffinni 
usilersorfinnilu sumiiffinnik assersukkanik atugassiisoqarnissaanik. 
 
Talittarfiit mittarfiillu piumasaqaatinik taaneqartunik naammassinnissinnaanngippata, 
nioqqutissanik usingiaaneq usilersornerlu taamatuttaaq ilaasussanik ikisoqarsinnaanera 
ilaasunillu niusoqarsinnaanera akileraaruseriffiup inerteqqutigisinnaavaa. 
 
Allannguutissatut siunnersuutip inuussutissarsiutinik ingerlatsisunut pisortanullu 
aningaasaqarnikkut allaffissornikkullu kinguneqarnissai pillugit nassuiaateqaqqullugit 
Naalakkersuisut Inatsisinut Ataatsimiititaliamit qinnuigineqarnikuupput. 
 
Umiarsualiviit ininik taamaallaat misissuinernut ataavartumik atugassanik atugassiinissaat 
siunnersuutip tunngaviatigut siunertarinngikkaa Naalakkersuisut akissuteqaamminni 
oqaatigaat. Siunertaasorli tassaavoq akileraaruseriffiup piffissani misissuinissamik 
pisariaqartitsiffiusuni inimik, sumiiffimmut usit ilaasulluunniit nunamut niuneqarfiannut 
qanittumiittumik atugassinneqarnissaa. Init piffissani allani siunertanut allanut umiarsualiviup 
aalajangersagaanut nalinginnaasumik atorneqarsinnaassapput. 
 
Taamaattumik misissuisarnissaq siunertaralugu inimik atugassiinermut 
aningaasartuutaasussat ikittuinnaasussatut Naalakkersuisunit nalilerneqarput. 
 
2. Tusarniaaneq 

Inatsimmut nassuiaatini nalinginnaasuni immikkoortoq 8-mi nassuiaatigineqarpoq, 
inatsisissatut siunnersuut oqartussaasunut kattuffinnut il.il. ukuusunut 
tusarniaassutigineqarsimasoq: 
 

KANUKOKA, Kalaallit Nunaanni Sulisitsisut Peqatigiiffiat (GA), NUSUKA, S.I.K., 
KNAPK, KPMG Grønland, Deloitte, Grønlands Revisionskontor, Aalisarnermut, 
Piniarnermut Nunalerinermullu Naalakkersuisoqarfik, Inuussutissarsiornermut, 
Aatsitassaqarmut Suliffeqarnermullu Naalakkersuisoqarfik aamma Kalaallit 
Nunaanni Politimestereqarfik. 

 
Aamma inatsisissatut siunnersuut Naalakkersuisut nittartakkakkut tusarniaavianni tamanut 
saqqummiunneqarpoq. 
 
Inatsisinut Ataatsimiititaliap kaammattuinera malillugu inatsisissatut siunnersuut 
allannguutissatullu siunnersuut pillugit Mittarfeqarfiit timmisartuutileqatigiiffiillu Kalaallit 
Nunaanni timmisartuussisartut Naalakkersuisunit tapiliussamik tusarniaavigineqarput.  
 
Tamatuma malitsigisaanik Naalakkersuisut allakkiamik ataatsimiititaliamut nassiussaqarput, 
tassani nassuiaatigineqarluni tusarniaanermut akissutit tiguneqarsimasut Naalakkersuisullu 
taakkununnga oqaaseqaataat ilanngullugit. Tusarniaaneq pillugu allakkiaq 
isumaliutissiissummut ilanngussaq 5-itut ilanngunneqarpoq. 
  
Inatsisissatut siunnersuutip aappassaaneerutaasumik suliarineqarnissaanut Naalakkersuisut 
allannguutissatut siunnersuummik saqqummiussipput. Naalakkersuisut Inatsisinut 
Ataatsimiititaliamut akissuteqaamminni paasissutissiipput aIlannguutissatut siunnersuut 
tuaviuussamik tusarniaassutigineqarsimasoq. Tusarniaanermilu Inuussutissarsiornermut, 
Suliffeqarnermut Niuernermullu Naalakkersuisoqarfik, Sulisitsisut (siusinnerusukkut Kalaallit 
Nunaanni Sulisitsisut Peqatigiiffiat), Naalakkersuisut Siulittaasuata Naalakkersuisoqarfia, 
Aatsitassanut Ikummatissanullu Naalakkersuisoqarfik, KNAPK aamma Ineqarnermut 
Sanaartornermut Attaveqarnermullu Naalakkersuisoqarfik tusarniaanermit 
akissuteqarsimasut. 
 
Ataatsimiititaliap maluginiarpaa allannguutissatut siunnersuutip (minnerpaamik 
tusarniarneqartunut marlunnut) ulluni 23. aamma 24. marts tusarniaassutigalugu 
nassiunneqarsimasoq kingusinnerpaamik akissuteqarnissamut killiliullugu ulloq 25. marts nal. 
12.00. Tamannalu tusarniaanermi akissuteqarnissamut piffissaliinertut sivikitsutut 
(oqarusunnarporluunniit sivikippallaarujussuartutut) ataatsimiititaliamit nalilerneqarpoq.  
 
Allannguutissatut siunnersuummut nassuiaatini tusarniaanermi akissuteqaatit pillugit 
nassuiaateqartoqanngilaq, tamannalu Inatsisinut Ataatsimiititaliamit ajuusaarnartinneqarpoq. 

Taamaammat Inatsisartut tunngavissaqarluarlutik aalajangiisinnaanissaat isumannaarniarlugu 
tusarniaanermi akissutit assilinerinik ataatsimiititaliaq pissarsiniartariaqarsimavoq. Taakku 
imarisaat pillugit ataatsimiititaliaq ataani nassuiaateqassaaq: 
 
• KNAPK-p allannguutissatut siunnersuut tapersersorpaa. 
 
• Aatsitassanut Naalakkersuisoqarfik allannnguutissatut siunnersuummut 
imaaliallaannaq oqaaseqaatissaqanngilaq, taamaattorli allannguutissatut siunnersuutip 
talittarfinnut aatsitassarsiornermi suliniutinut attuumassuteqartunut sunniuteqarsinnaanerani 
ilanngutsinneqarumavoq. 
 
• Siulittaasup Naalakkersuisoqarfia taamaallaat inatsisissamik piareersaateqarnermut 
tunngassuteqartunik oqaaseqaatissaqarpoq. 
 
• Sulisitsisut (Grønlands Erhverv) § 32 a, imm. 1-imi oqaasertaliinerup 
allanngortinneqarnissaa kaammattuutigaa. Aalajangersakkap oqaasertalerneqarnera 
naapertorlugu Akileraaruseriffik umiarsualiviit timmisartoqarfiillu “sananeqarneranni pisat-
sersorneqarnerannilu” immikkut ittunik piumasaqaateqarsinnaatitaavoq. Sulisitsisut 
(Grønlands Erhverv) isumaqarput akileraaruseriffik umiarsualivinni timmisartoqarfinnilu 
ininut akileraaruseriffimmit misissuinermut atorneqartussanut taamaallaat  
piumasaqaateqarsinnaasoq aalajangersakkap oqaasertalerneqarnerani ersittariaqartoq. 
 
§ 32 a, imm. 1-imut tunngatillugu Naalakkersuisut kaammattuut malissimanngikkaat 
Inatsisinut Ataatsimiititaliap paasivaa, taamaattorli inatsimmut nassuiaatini ima 
allassimasoqartoq: 
 

Piumasaqaatit ininut pisatsersuinernullu misissuinissap isumagineqarnissaanut 
pisariaqartunut tunngasuupput, misissuinissallu siunertaanik 
naammassinninnissamut piumasaqaataasunit annertunerusinnaanatik. 
Tassunga atatillugu erseqqissarneqarpoq init akileraaruseriffiup pitsaasumik 
misissuinissaanut atugassat nassiussanik ilaasunilluunniit nunamut niusiffiusup 
angallammulluunniit ikisiffiusup eqqaaniinnissaat 
qanittunnguaniinnissaalluunniit akileraaruseriffiup taamaallaat 
peqqussutigisinnaammagu. Akileraaruseriffik  umiarsualivinni 
timmisartoqarfinniluunniit ingerlatat illuutilluunniit qanoq 
sanaartorneqarnissaannut pisatsersorneqarnissaannulluunniit 
aalajangiisuunngilaq. 

 
Siunnersuut malillugu ininik pisatsersuinissamut akileraaruseriffiup piumasaqaataata 
naammassineqarnissaanut tunngatillugu aningaasartuutit talittarfimmit timmisartoqarfimmillu 
pineqartumit isumagineqartussaasut Sulisitsisut (Grønlands Erhverv) maluginiarpaat. 
Sulisitsisut (Grønlands Erhverv) isumaqarput aningaasartuutit pisortanit 

LABU j.nr. 01.25.01/15UKA-LABU-00085 



 
21. november 2015 

 
 

 
UKA2015/85 

 
 
 
 

---------------- 
UKA 2015/85 

6

isumagineqartariaqartut. Tassunga atatillugu aamma Umiarsualiviit timmisartoqarfiillu 
ataasiakkaat ataqatigiissaagaanikkut assigiinngitsuusut, taamaammallu aaqqissuussinissamut 
akileraaruseriffiup piumasaqaataanik naammassinninniarneq taakkununnga 
assigiinngisitaarsinnaasoq Sulisitsisunit tikkuarneqarpoq.  
 
Kaammattuut Naalakkersuisunit malinneqarsimanngitsoq Inatsisinut Ataatsimiititaliap 
paasivaa. 
 
• Allannguutissatut siunnersuutip taamak nukingiunneqartigisumik 
saqqummiunneqarnera Ineqarnermut, Sanaartornermut, Attaveqatigiinnermullu 
Naalakkersuisoqarfimmit isumakulunnartinneqaqaaq, paasineqarlunilu allannguutissatut 
siunnersuutip annertussusianut kiisalu qitiusumik aqutsisoqarfimmut, innuttaasunut 
suliffeqarfinnullu attuumassuteqartunut kingunerisinnaasaanut naleqqiullugu 
tusarniaassummut akissuteqarnissamut piffissaliussap tulluannginnera.   
 
Allannguutissatut siunnersuut umiarsualiivinni mittarfinnilu atuisunit tamakkiisumik 
akiliisitsisoqartalernissaanik tunngaveqartoq Naalakkersuisoqarfimmit uparuarneqarpoq, 
tamannalu Naalakkersuisoqarfimmit piviusorsiortuusorineqanngilaq. Naalakkersuisoqarfik 
taamaammat naliliivoq umiarsualivinni timmisartoqarfinnilu akileraaruseriffiup 
piumasaqaataanut naapertuuttumik aaqqissuussinissat Nunatta Karsianit 
matussusertariaqarnissaat ilimanartorujussuusoq.  
 
Naalakkersuisoqarfilli paasitinneqarsimavoq periutsimik atuutereersumik 
malittarisassiuussinissaq allannguutissatut siunnersuummik siunertaasoq. Tamatuma 
inatsimmut nassuiaatinut ilanngunneqarnissaa Naalakkersuisoqarfimmit inassutigineqarpoq, 
taamaaliornikkut Naalakkersuisoqarfiup allannguutissatut siunnersuummut tunngatillugu 
isumakulunnartitaata ilaat piareersimaffigineqassalluni.     
 
Siunnersuutip periuseq atorneqareersoq erseqqissarniaraa inatsimmut nassuiaatini 
ilanngunneqarsimasoq Inatsisinut Ataatsimiititaliap paasivaa, taamaakkaluartorli inatsimmut 
nassuiaatini suli allassimavoq umiarsualiviit timmisartoqarfiillu aningaasartuut 
naggataatigut atuisunit matussusertissagaat.   
 
3.  Paasissutissat tapiliussat 
Inatsisinut Ataatsimiititaliaq allakkatigut 26. marts 2015-imeersutigut inatsisissatut 
siunnersuummut tunngatillugu Naalakkersuisunut arlalinnik apeqquteqarpoq. Assaat atorlugit 
misissuinermut taarsiullugu timimik scannerummik iluaquserluni ilaasunik Kalaallit 
Nunaannut/nnit angalasunik misissuisinnaanermut siunnersuutip tunngavissiineranut 
apeqqutit ingammik tunngassuteqarput.   

Ataatsimiititaliaq Naalakkersuisut akissutaat allannguutissatullu siunnersuut piffissap 
ingerlanerani Naalakkersuisunit saqqummiunneqartoq tunngavigalugit  ulloq 14. april 
tapiutaasumik arlalinnik apeqquteqarpoq.  
 
Ataatsimiititaliap apeqqutai Naalakkersuisullu akissutaat isumaliutissiissummut ilanngussaq 
1-itut 2-tullu kiisalu 3-tut 4-tullu kakkiunneqarput. 
 
Kiisalu Inatsisinut Ataatsimiititaliap Aningaasaqarnermut Aatsitassanullu Naalakkersuisoq 
ulloq 8. maj siunersiorpaa. Siunersiuinermi apeqqutit Naalakkersuisullu oqaaseqaatai 
isumaliutissiissummut ilanngussaq 7-itut 8-tullu ilanngunneqarput.  
 
3.1. Nakkutilliinikkut  sunniutit – Timimik scannerineq 
Inatsisinut Ataatsimiititaliap Naalakkersuisut aperivai scanneri pissarsiariniarlugu 
isumaliutigineqartoq taamaallaat atisat ikerinut toqqukkanik qulaajaasinnaasuunersoq 
imaluunniit tigussaasunik timip sulluinut toqqukkanik aamma takunnissinnaasuunersoq 
ikiaroornartumillu eqqusseriaraluartut paasineqarnissaannut atorneqarsinnaanerusuunersoq. 
 
Naalakkersuisut akissumminni paasissutissiipput, timi tamakkerlugu scannerummik, timip 
ikianut toqqorneqarsimasunik takunnissinnaasumik pisinissaq Naalakkersuisunit 
kissaatigineqartoq.  
 
3.2. Angalasut ulluinnarni inuunerisa paqumisinneqarnissamullu illersugaanissaat 
eqqarsaatigalugu –Timimik scannerineq  
Timimut scannerutit ilaat (scannerutit milimeterikkaartunik maligaasiortut aamma 
backscatter-røntgen atorlugu scannerutit) inuk scannerneqartoq ersernerlungajattumik 
“aliortugarpalaartumik” nuisittarpaat. Aamma timip pisatai takuneqarsinnaasarput. Tamanna 
kanngunartutut paquminartutullu misigineqarsinnaasarpoq. 
 
Taamaattorli qarasaasiakkut atortulersuutinik ilisarnarunnaarsaatinik assigiinngitsunik 
ineriartortitsisoqarsimavoq, assersuutigalugu inuup scannnerneqartup kiinaa 
ilisarnarunnaarsinneqarsinnaavoq, scannerut taamaallaat inuup timaani toqqortarineqartunik 
takutitsisinnaasunngorlugu atortulersugaq Amsterdamimi atorneqarsimavoq. 
Ataatsimiititaliap paasinninnera malillugu EU-mi angalasut ulluinnarni inuunerisa 
illersorneqarnerat assigiinngitsunik malittarisassiornikkut isumannaarneqarsimavoq,  

 
Naalakkersuisulliuku paasissutissiissutigigaat timimut scannerut pisiariniarlugu 
isumaliutigineqartoq milimeterbølge atorlugu scannerutaanngitsoq imaluunniit backscatter-
røntgen atorlugu scannerutaanngitsoq.  
 
Inatsisinut Ataatsimiititaliap tamanna tunngavigalugu Naalakkersuisut uppernarsaaqqullugit 
qinnuigai ilumut timimut scannerutip Naalakkersuisunit pissarsiarissallugu 

isumaliutigineqartup scannerneqartumut kanngunarsinnaasumik paquminarsinnaasumillu 
timip atortui nuisittassanngikkai, taamaammallu taassuma ilisarnarunnaarsaatinik 
atortulersuusernissaa angalasullu ulluinnarni inuunerisa illersorneqarnissaat pillugu 
maleruagassanik atuutsilersitsinissaq pisariaqanngitsutut nalilerneqartut.  
 
Naalakkersuisut uppernarsarpaat, scannerut Naalakkersuisut pisiassamissut eqqarsaatigisaat 
ima sukumiitigisumik takutitsisinnaanngitsoq, allaat inuup scannerneqartup 
kanngunarsagaasutut misiginissaanut Naalakkersuisut naliliinerat naapertorlugu 
pissutissaqassanani. 
 
Naalakkersuisut naliliinerat malillugu timip ilaanik takutinneqartariaqanngitsunik, soorlu 
timip atortui ilisarnarunnaarsarlugit allatulluunnit illersorlugit ilisarnarunnaarsaatinik 
atuinissaq misissuinerup pitsaassusissaanik siunertaanillu annikillisitsissaaq. 
 
Angalasut ulluinnarni inuunerisa illersorneqarnissaannut tunngatillugu Naalakkersuisut 
paasissutissiissutigaat Københavnip timmisartoqarfiani inunnik scannerutip atornissaanut 
ilitsersuut naapertorlugu nakkutilliisutut suleqataasoq angalasutut suiaassusilik taamaallaat 
angalasup assinginik misissuisinnaasoq. Inunnik scannerutip atulerneqarnissaanut atatillugu 
timmisartoqarfimmi sulisut atuinissamik i1inniartinneqarneranni ilitsersuutini maleruagassat 
taamaattut ilanngunneqarnissaat1 Naalakkersuisut qulakkeerniarpaat. 
 
3.3. Peqqinnissakkut sunniutit – Timimik scannerineq 
Inatsisinut Ataatsimiititaliaq Naalakkersuisunut apeqquteqarpoq Inuiaqatigiinni 
innuttaaqateqarnersugut røntgen atorlugu scannerneqarnermi peqqinnissakkut 
ulorianartorsiortinneqarsinnaasunik, taamaattoqarpallu taakku illlersorniarlugit 
Naalakkersuuisut malittarisassanik sunik atuutsilersitsiniarnersut. 
 
Naalakkersuisut akissutitut ima paasissutissiipput: 
 

Naartusunik meeqqanillu 15-it inorlugit ukiulinnik scannerinissaq Københavnip 
timmisartoqarfiani inunnik scannerutip atornissaanut ilitsersuut naapertorlugu iner-
teqqutaavoq.  
Maleruagassat taamaattut inunnik scannerutip atulerneqarnissaanut atatillugu 
ilitsersuutini, timmisartoqarfimmilu sulisut atuinissamik ilinniartinneqarneranni 
ilanngunneqarnissaat Naalakkersuisut qulakkiissavaat. 

 
Malitsigisaanik Inatsisinut Ataatsimiititaliap apeqqutigaa meeqqat naartusullu saniatigut  
inoqarnersoq røntgen atorlugu scannerneqarnikkut immikkut peqqinnissakkut 

 
1   Inatsimmi atuuttumi § 30, imm. 5, oqaaseqatigiit kingulliit tamatuma malereerunarpaa.  

ulorianartorsiortinneqarsinnaasunik, tassani assersuutigalugu aamma kræftimik 
eqqorneqarsimasut katsorsartikkiartorlutik katsorsartereerlutillu angalasut.    
 
Angalasut misissorneqarnissamut toqqarneqartut scannerneqarnissaminnik 
akuersinnginnerminni scannertinnerup sunik ulorianaateqarsinnaaneranik erseqqissumik 
ilisimatinneqartassasut Naalakkersuisut akissuteqaamminni oqaatigaat. Nappaatinillu 
aalajangersimasunik nappaateqarnermi timimik scannerutip atorneqarnissaa 
inassutigineqanngippat tamanna ilitsersuutini, ilitsersuutit Danmarkimi atorneqartut 
naapertorlugit suliarineqartussani, allassimajumaartoq. 
 
Naalakkersuisulli oqaatigivaat timimik scannerutit peqqissutsimut – tassa angalasup 
sulisulluunniit scannerummik atuisut peqqissusiannut - ulorianartorsiortitsisinnaannginnissaat 
siunertaasoq. Tamannalu neqeroorutinik suliaqarnermut atatillugu piumasaqaatit 
erseqqissarneqarneranni ilanngunneqarumaartoq. 
 
Nangillugulu Inatsisinut Ataatsimiititaliap Naalakkersuisut aperivai, Peqqinnissaq 
eqqarsaatigalugu mianersuutassat,  suliffimmi avatangiisit eqqarsaatigalugit mianersuutassat 
mianersuutassallu allat assingusut eqqarsaatigalugit, peqqinnissaqarfimmi røntgen atorlugu 
atortulersuutinik atuinermut malittarisassanik atuuttoqarnera assigalugu timmisartoqarfimmi 
ilaasunut scannerutit atorneqarneri malittarisassanik nassataqartussaasutut Naalakkersuisunit 
nalilerneqarnersoq. 
 
Nalakkersuisut ima akipput, Scannerummik atuinermi maleruagassanik, assersuutigalugu 
Københavnip timmisartoqarfiani inunnik scannerutip atornissaanut ilitsersuutip assinganik 
suliaqartoqartariaqartoq Naalakkersuisut naliliisut. 
 
Naalakkersuisut akissutaat Inatsisinut Ataatsimiititaliap ima paasivaa, tassa peqqinnissakkut 
mianersuussinissap suliffimmilu avatangiisini mianersuussinissap isumaginissaanut qanoq 
atuinissamik ilitsersuut naammattutut Naalakkersuisunit nalilerneqartoq, taamaalillunilu 
røntgen atorlugu peqqinnissaqarfinni nappaatinik suussusersiniutit pillugit nalunaarutip 
assinganik assersuutigalugu røntgen atorlugu atortulersuutit akuerineqarnissaannut, 
qinnguartaasarfiit assersorneqarnissaannut ukiumoortumillu atortulersuutit 
misissorneqartarnissaannut malittarisassanik aalajangersaasoqarnissaa Naalakkersuisut 
paasinninnerat malillugu pisariaqanngitsoq.    
 
Tamanna ataatsimiititaliap tusaatissatut tiguaa. Ataatsimiititalialliuna paasinninnera malillugu 
Københavnimi timmisartoqarfimmi røntgen atorlugu scannerut (qanoq atorneqarnissaanut 
ilitsersuutaatata saniatigut) røntgen atorlugu atortulersuutinut danskit nalunaarutaannut 
ilaatinneqartoq – Kalaallilli Nunaannut atuutsinneqanngitsumut taamaalillunilu 
røntgenscannerumut Kangerlussuarmi timmisartoqarfimmi atorneqartussatut 

pisiariniarneqartumut. Naalakkersuisut ajornartorsiummik taassuminnga 
eqiingaffiginninnissaat isumannaassallugu Ataatsimiititaliamit pingaartinneqarpoq. 
 
Naalakkersuisut tamatuma malittuanik qinngornerit ioninngortitsisartut pillugit aamma 
qinngornernut illersuuteqarnissaq pillugu Inatsisartut Inatsisaannut siunnersuummik 
saqqummiussisimasut Inatsisinut Ataatsimiititaliap paasivaa (UKA2015/17). 
 
3.4. Inunnik røntgen atorlugu scannerneqaqqusaanngitsunik røntgeniluunniit atorlugu 
scannerneqarnissamik kissaateqanngitsunik misissuineq  
 
Inuit tunngavissaqartumik pasineqartut malittarisassalli Naalakkersuisunit 
aalajangersarneqartut malillugit timimut scannerut atorlugu misissorneqarsinnaanngitsut 
(tassani soorlu naartusut meeqqallu 15-it inorlugit ukiullit) qanoq iliorluni 
misissorneqartarnissaat pillugu Inatsisinut Ataatsimiititaliap Naalakkersuisut aperinikuuvai.  
 
Naalakkersuisut akissutitut ima paasissutissiipput: 
 
Angalasup timimigut scannerneqarnissani itigartippagu, scannerneqarnissaaluunniit 
malittarisassat naapertorlugit inassutigineqanngippaat, taava angalasoq pisarneq malillugu 
timimigut misissorneqassaaq, pasitsaanneqarneralu aalajangiusimaneqarpat politiinut 
tunniunneqassalluni, napparsimmavimmi scannertinneqarnissaa imaluunniit 
perusuersartarfiliaanneqarnissaa siunertaralugu. 
 
3.5. Meeqqat illersugaanerat 
 
Naalakkersuisut meeqqat 15-it inorlugit ukiullit scannerut atorlugu 
misissorneqarsinnaannginnissaannut malittarisassanik aalajangersaanissartik siunertarigaat 
Naalakkersuisut paasissutissiissutigaat (soorlu tamanna imm. 3.3-mi taaneqartoq).  
 
Malittarisassap taamaattup atuutsilersinneqarnera, ikiaroornartumik eqqussuisut siunissami 
siunertarineqartumut uniuisitsisumik meeqqanik ikiaroornartumik eqqussuisutut atuinissamut 
ussernartorsiulersinnaanerannik nassataqarsinnaanera pillugu Inatsisinut Ataatsimiititaliap 
Naalakkersuisut aperinikuuvai. 
 
Naalakkersuisut akissutaanni, kiisalu siunersiuinermi itisiliilluni paasissutissiinermi erserpoq, 
ukiutigut killiliussassatut eqqarsaatigineqartup kingunerisaanik meeqqat ikiaroornartunik 
eqqussuinermi atorneqarsinnaanerat Naalakkersuisut ilimaginngikkaat. Pasinninnissamut 
tunngavissaqartillugu meeqqat maannakkutut pisarneq malillugu misissorneqartassapput. 
Taamaalilluni paasisaaratarsinnaanerup ilimanarnera allannguuteqanngilaq.  

Tunngavissaqartumik pasinnittoqartillugu aatsaat aamma inersimasut misissortinnissamut 
illuartinneqassapput, misissuinerlu aatsaat scannerut atorlugu pissaaq inersimasoq pineqartoq 
tamatumunnga akuersippat. Taamaammat ilimagineqanngilaq siunnersuutip nassatarisaanik 
meeqqat ikiaroornartumik eqqussuinermi atorneqarnerulissasut. Akileraartarnermut 
oqartussaasut paasissutissiissutigaat, sulianik ikiaroornartumik eqqussuinermut 
tunngassuteqartunik, meeqqanit 18-it inorlugit ukioqartunit akuuffigineqarsimasunik  
siumiusoqarsimanngitsoq.  
 
Naalakkersuisut naliliipput ukiutigut killiliussaq, taamaaliornissaq peqqinnissaq 
eqqarsaatigalugu inassutiginanngikkaluarpalluunniit, eqqartuunneqarsinnaasut ukiuannut 
killiliussamit appasinnerutinneqartariaqanngitsoq. Naalakkersuisut tassunga atatillugu 
tikkuarpaat, timikkut qinnguartartinnissamut akuersinerup kingunerisinnaasai meeqqanut 
inuusuttunullu 15-it inorlugit ukiulinnut tamakkiisumik paasissallugit ajornakusoorsinnaasoq. 
 
3.6. Aningaasaqarnikkut sunniutit – Timimik scannerineq 
Inatsimmut nassuiaatini nalinginnaasuni pisortanut aningaasaqarnikkut allaffissornikkkullu 
kingunerisassat pillugit Naalakkersuisut paasissutissiipput timimut scannerummik 
pissarsinermi aningaasartuutit 800.000 kr-it missaarlugit annertussuseqarnissaat 
naatsorsuutigineqartoq. 
 
Danmarkimi ilanngaaserisoqarnermut akileraartarnermullu oqartussaasut Aarhusip, Ålborgip 
kiisalu Billundip timmisartoqarfiinut røntgen atorlugu scannerinik, inunnillu ikiaroornartumik 
timip sulluinut toqqorsillutik eqqusseriartunik qulaajaasinnaasunik pisinissartik 
aalajangiussimavaat. Scannerit taakku pingasut 5 mio. kr-it missaannik akeqarnissaat 
ilimagineqarpoq, tassa ataatsimut 1,6 mio kr-it. 
 
Tamanna tunngavigalugu Danmarkimi ilanngaaserisoqarnermut akileraartarnermullu 
aqutsisoqarfiup timimut scannerummut ataatsimut akiliutigisassatut ilimagisaanut 
naleqqiullugu pissarsiariniakkap affaannarmik akeqartussaaneranik ilimaginninnerminnut 
Naalakkersuisut tunngavigisaat pillugit Inatsisinut Ataatsimiititaliap Naalakkersuisut aperivai.   
 
Naalakkersuisut ima akissuteqarput: 
 
Inunnik scannerutit pisiarineranni qanoq akeqarnissaannut tunngatillugu Naalakker-suisut 
naatsorsuutigisaat inatsisissatut siunnersuutip suliarineqarneranut atatillugu 
missingiinerugallartunik tunngaveqarpoq, tassani scannerutit assigiinngitsut 
eqqarsaataasimallutik. Kingusinnerusukkut, aammaIu suliap Danmarkimi SKAT 
peqatigalugu ingerlanneqartup nanginnerani neqeroorutit aalajangersimasut 
suliarineqarmata naatsorsuutigisap nalileqqinnissaa pisariaqarsimavoq. 

Inatsisinut Ataatsimiititaliap akissut imatut paasivaa inatsimmut nassuiaatini nalinginnaasuni 
pisortanut aningaasaqarnikkut allaffissornikkullu kingunerisassat pillugit immikkoortoq 
piviusorsiortutut isigineqarsinnaajunnaartoq. 
 
Inatsisinut Ataatsimiititaliaq tamanna pillugu apeqquteqarsimanngikkaluarpat 
Naalakkersuisut namminneq piumassutsiminnik Inatsisinut Ataatsimiititaliamut 
/Inatsisartunut paasissutissiisimassagaluarnerat Inatsisinut Ataatsimiititaliap 
ilimagisariaqarpaa, taamaaliornermikkut Inatsisartut aalajangiinissaminnut nutartikkamik 
eqqortumillu tunngavissaqarnissaat isumannaarlugu.  
 
3.7. Aningaasat tigoriaannartut nassiussat  
Malittarisassat atuuttut (nioqqutissanik eqqussuineq annissuinerlu pillugit Inatsisartut 
inatsisaanni § 30, imm. 4) inuit Kalaallit Nunaannut/nnit angalasut 15.000 euronik 
amerlanerusunilluunniit nassataqartut tamanna pillugu akileraaruseriffimmut 
paasissutissiinissaannut pisussaaffilerpai. Inunnut suliffeqarfinnut il.il. Kalaallit Nunaata 
avataanut 15.000 euronik amerlanerusunilluunniit nassiussisunut nunamilluunniit Kalaallit 
Nunaata avataaneersumit nassiussarsisunut tunngatillugu, taakkununnga tamanna pillugu 
akileraaruseriffimmut paasissutissiinissamut pisussaaffik taamaattoq Inatsisissatut 
siunnersuummik eqqunneqassaaq.  
 
15.000 euro ullutsinni 110.000 kr-it missaannik naleqarput. Aningaasat amerlassusissaannut 
killiliussanik assinginik aningaasanik peqquserlulluni "malunnarunnaarsaasarnermut" 
inatsimmi aalajangersagaqarpoq. 
 
Pinerluuteqarluni aningaasarsianik (assersuutigalugu hashimik tuniniaanermit) 
pinerluuteqarnermiluunniit atugassanik (assersuutigalugu hashimik pisinissamut) 
nuussisinnaanerup pinaveersimatinnissaa malittarisassani atuuttuni § 30, imm. 4-mik 
siunnersuutigineqartumilu § 30, imm. 5-imik siunertaavoq. Aningaasat tigoriaannaat 100.000 
kr-init amerlanerusut, inuit angalasut nalinginnaasumik nassatarisinnaasaannit 
amerlanerungaatsiartutut isummerfigineqarsinnaapput, aningaaseriviillu saniatigut 
aningaasanik taamak amerlatigisunik nassiussatut nassitsisinnaasut amerlavallaarunanngillat. 
 
Tamanna tunngavigalugu Inatsisinut Ataatsimiititaliap Naalakkersuisut aperinikuuvai, 
aningaasanut nassatarisinnaasanut 15.000 euronut killiliineq sumik tunngaveqarnersoq, 
taassuminngalu appasinnerusumut killiliineq pinerlutsaaliuinermut 
iluaqutaanerussannginnerunersoq. 
 
Aningaasanut killiliussaq 15.000 euro aningaasanut tigoriaannarnut, inunnit Kalaallit 
Nunaannut tikittunit tassanngaanniillu aallartunit nassarneqarsinnaasunut kilIiliussaasoq 
15.000 euro naapertorlugu aajangersagaasoq Naalakkersuisut akissutiminni oqaatigaat. 

Killiliussamik appaanerup pinerluttaaliuinissamut iluaqutaasinnaanissaa Naalakkersuisut 
assortorsinnaanngilaat. IIanngaaserinermulli oqartussaasut aningaasanik tigoriaannarnik 
nassatanik misiliilluni misissuisinnaanerat aalajangersakkami periarfissinneqarpoq. 
Pinerluttulerinermik inatsimmik unioqqutitsisoqarneranik pasitsaassisoqarnerani suliassaq 
paasiniaaffigisassanngorlugu politiinut ingerlateqqinneqassaaq, aningaasat amerlassusiat 
apeqqutaatinnagu. 
 
4.  Inatsisinut Ataatsimiititaliap oqaaseqaatai 
 
Suinnersuutip akitsuutinik akiliinngitsooortarnernik nakkutilliinermut hashimillu 
eqqussuinermut akiuiniarneq nukittorsassagaa ilimagisariaqarpoq, tamanna pitsaasuusutut 
Inatsisinut Ataatsimiititaliamit nalilerneqarpoq.  
 
Naalakkersuisut allannguutissatut siunnersuutaannut tunngatillugu, ataatsimiititaliap 
maluginiarpaa, tamanna periutsimik atuuttumik timitaliinerusoq, tamannalu 
umiarsualivimmik ingerlatsinermi ammanerulersitsinerup pisariaqartinneqarsimalerneranik 
Naalakkersuisunit isumaqarfigineqartoq, tassungalu ilaasoq Nuummi nutaamik 
umiarsualuiviliornissamik ingerlatseqatigiiffimmut pilersaarutaasut. Kiisalu  ataatsimiititaliap 
maluginiarpaa, nakkutilliinissamut siunertalimmik inimik atugassiinissamut umiarsualivinnit 
(aamma mittarfinnit) aningaasartuutit akilerneqartussat killeqassasut Naalakkersuisut 
nalileraat.  
 
Inatsisinut Ataatsimiititaliaq tamanna tunngavigalugu Naalakkersuisut allannguutissatut 
siunnersuutaannut tapersiisinnaavoq. 
 
Taamaattorli ataatsimiititaliap maluginiarpaa allannguutissatut siunnersuutip sunniutissaa 
tusarniaanermut peqataasunit arlalinnit isumakuluutigineqarmat. Tamanna tunngavigalugu 
ataatsimiititaliaq isumaqarpoq Akileraartarnermut Aqutsisoqarfiup atortussanut 
akileraartarnermut ingerlatsiviup misissuineranut taamaallaat atorneqartunut aningaasartuutit 
akileraartarnermut ingerlatsivimmit namminermit akilerneqartussaaneri inatsisip 
oqaasertalerneqarneratigut iluaqutaasumik erseqqissarneqarsinnaasoq (§32 a, imm. 2). 
Ataatsimiititaliaq tamanna naapertorlugu pingajussaaneerinninnermut allannguutissatut 
siunnersuummik saqqummiussivoq. 
 
Aammattaaq ataatsimiititaliaq isumaqarpoq aningaasanut Kalaallit Nunaanniit Kalaallillu 
Nunaannut nassiussanut 15.000 euronut qaffasinnerpasaffiliineq pisariaqatinneqartoq 
sinnerlugu qaffasinaagaasoq. Ataatsimiititaliaq pingajussaaneerinninnermut allannguutissatut 
siunnersuummik saqqummiussivoq, taamaalilluni aningaasat nassiunneqarsinnaasut 50.000 
kr-inut qaffasinnerpaaffilerlugit. Kalaallit Nunaanniit Kalaallillu Nunaannut angalanermut 

tunngatillugu aningaasanut eqqunneqarsinnaasunut anninneqarsinnaasunullu killiliussamut 
atuuttumut naapertuuppoq.  
 
Kiisalu ataatsimiititaliap maluginiarpaa, inatsisissatut siunnersuutip UPA 2015-imi 
akuersissutigineqarnissaa ilimagalugu inatsisissatut siunnersuutip atuutilerfissaanut 
ulluliilluni aalajangersaasoqarsimasoq. Taamaammat inatsisissatut siunnersuutip 
atuutilernissaanut ulluliussap allanngortinneqarnissaa pisariaqarpoq. Inatsisinut 
Ataatsimiititaliaq pingajussaaneerinninnermut allannguutissatut siunnersuummik 
saqqummiussivoq, taamaalilluni inatsit aatsaat 1. januar 2016-imi atuutilertussanngorlugu. 
 
 
5.  Inatsisinut Ataatsimiititaliap inassuteqaataa 
 
Ataatsimiititaliap isumaqatigiittup allannguutissatut siunnersuutip akuersissutigineqarnissaa 
inassutigaa, taamaattorli pingajussaaneerinninnissamut allannguutissatut siunnersuummik 
saqqummiussilluni. 
 
Inatsisinut Ataatsimiititaliap taamatut oqaaseqarluni siunnersuut 
aappassaaniigassanngortippaa. 

UPA 2015/85: Nioqqutissanik eqqussuineq annissuinerlu pillugit Inatsisartut inatsisaata 
allanngortinneqarneranik Inatsisartut inatsisaattut siunnersuut 
 
Nioqqutissanik eqqussuineq annissuinerlu pillugit Inatsisartut inatsisaata allanngortinneqarneranik 
Inatsisartut inatsisaannut siunnersuummik Naalakkersuisut katersuunnermi pisumi 
saqqummiussipput. Siunnersuut Inatsisinut Ataatsimiititaliamut suliassanngorlugu 
innersuunneqarpoq. 
 
Inatsisinut Ataatsimiititaliap siunnersuummik suliarinninnerminut atugassaminik Naalakkersuisut 
apeqqutinut ukununnga akissuteqaqqullugit qinnuigai: 
 


1. Mittarfeqarfiit timmisartortitseqatigiiffiillu Kalaallit Nunaanni timmisartuussisartut 
tusarniarneqarnissaat attuumassuteqanngitsutut Naalakkersuisunit 
nalilerneqarneranut suna tunuliaqutaava? 


 
2. Timimik scannerutit pissarsiarineqarsinnaasut ataatsimiititaliap paasinninnera malillugu 


tunngavimmikkut assigiinngitsunut pingasunut avinneqarsinnaapput: 
 


a) Millimeterbølger (qinngornerit millimeterikkaartumik maligaasiortut): timi atortulersuutinit 
millimeterikkaartumik maligaasiortunit radio-p qinngornerinik aqqusaarneqartarpoq, 
qinngornernillu utertunit assiliamik pilersitsisoqartarluni. Taakku millimeterikkaanik 
maligaasiortut tigussaasunik saviminermik saviminiunngitsumillu sananeqaatilinnik 
ersarilluinnartumik assilianngortitsisarput timimiittullu assigiinngitsut ilusiannik 
qulaajaasarlutik. 
 
b) Backscatter-røntgen: Atortulersuutinit backscatterinit timi qinngornernit røntgeniusunit 
annikitsuarannguamik sunnerneqartarpoq, timip assilineranik “pappiliamut” 
assilianngortitsinissaq siunertaralugu qinngorneq utertoq uuttortarneqartarpoq. 
Atortulersuutit Backscatterit tigussaasunik saviminermik saviminiunngitsumillu 


 







 
 
 


 
 


 


Side 2/4


sananeqaatilinnik ersarilluinnartumik assilianngortitsisarput. Timimiittullu assigiinngitsut 
ilusii assilissamit pilersinneqartumit qulaajarneqartarlutik. 
 
c) Qinngornernik røntgeniusunik nassitsinikkut assiliamik pilersitsineq: Periuseq taanna 
qinngornerit røntgeniusut atorlugit, napparsimavinni atorneqartartut assigalugit atisat 
timerlu akimorlugit qinnguartaanikkut, assiliamik pilersitsisarpoq. Tigussaasut saviminermik 
saviminiunngitsumillu sananeqaatillit iiorarneqarsimasut timilluunniit ammanerinut 
mangunneqarsimasut teknologi taanna atorlugu qulaajarneqarsinnaapput.   
 
Timimut scannereq sorleq pisiarissallugu Naalakkersuisut eqqarsaatigaat? 


 
3. Timimut scannerit radiop qinngornerinik atuisut (millimeterikkaartumik maligaasiortut) 


imaluunniit backscatter- røntgenimik atuisut, tigussaasut timip sulluinut soorlu aqajaqqumut 
itimulluunniit toqqortat pinnagit, atisalli ikerinut toqqortanik qulaajaasinnaapput. 
 
Timimut scannerit taakku arlaannik pissarsiniarlutik Naalakkersuisut 
eqqarsaateqarpata, sooq tigussaasunik iiorakkanik timilluunniit ammanerinut 
mangunneqarsimasunik qulaajaasinnaasumik, taamaalillunilu ikiaroornartumik 
eqqusseriaraluartunik qulaajaanissamut piukkunnaateqarnerusumik, røntgen 
atorlugu scannerimik toqqaasoqannginneranut tunngavilersuummik 
pissarserusuttoqarpoq.   
 


4. Danmarkimi ilanngaaserisoqarnermut akileraartarnermullu oqartussaasut Aarhusip, 
Ålborgip kiisalu Billundip timmisartoqarfiinut røntgen atorlugu scannerinik, inunnillu 
ikiaroornartumik timip sulluinut toqqorsillutik eqqusseriartunik qulaajaasinnaasunik 
pisinissartik aalajangiussimavaat. Scannerit taakku pingasut 5 mio. kr-it missaannik 
akeqarnissaat ilimagineqarpoq. 
 
Timimut scannereq taamaattoq pissarsiariniarlugu Naalakkersuisut 
isumaliutigippassuk kissaatigineqarpoq Danmarkimi ilanngaaserisoqarnermut 
akileraartarnermullu aqutsisoqarfiup timimut scannerimut ataatsimut 
akiliutigisassatut ilimagisaanut naleqqiullugu pissarsiariniakkap affaannarmik 
akeqartussaaneranik ilimaginninnerminnut Naalakkersuisut tunngavigisaat pillugu 
paasitinneqarnissaq.   
 


5. Backscatter-røntgen scannerit inuk scannerneqartoq ersernerlungajattumik 
“aliortugarpalaartumik” nuisittarpaa. Aamma timip pisatai takuneqarsinnaasarput. 
Taamaammanuna scannerit taamaattut “tamataarutitsilluni scannerinik” ilaanni 
taaneqartartut. Tamanna kanngunartutut paquminartutullu misigineqarsinnaavoq. 
Taamaattorli qarasaasiakkut atortulersuutinik ilisarnarunnaarsaatinik assigiinngitsunik 
ineriartortitsisoqarsimavoq, assersuutigalugu inuup scannnerneqartup kiinaa 
ilisarnarunnaarsinneqarsinnaavoq, scannereq taamaallaat inuup timaani 
toqqortarineqartunik takutitsisinnaasunngorlugu atortulersuusigaq Amsterdamimi 
atorneqarsimavoq. Ilisarnarunnaarsaatitulliuku atortulersuutit atorsinnaasunngortinniarneri 
nioqqutissiortut ilaannit ajornartorsiutigineqarsimasoq. Taamaalilluni Københavnimi 
timmisartoqarfiup timimut scannerimik misileraanissaraluani tamatuminngarpiaq 
pissuteqartumik unitsiinnartariaqarsimavaa. 

Timimut scannereq pissarsiarissallugu Naalakkersuisut isumaliutigisaat 
millimeterbølgescanneriuppat imaluunniiit backscatter-røntgenscanneriuppat 
paaserusunneqarpoq ilisarnarunnaarsaatitut atortulersuut ilaanersoq, 
taamaattoqarpallu ilisarnarunnaarsaatitut atortulersuut sorleq pineqarpa.  
 


6. Ataatsimiititaliap paasinninnera malillugu EU-mi angalasut ulluinnarni inuunerisa 
illersorneqarnerat assigiinngitsunik malittarisassiornikkut isumannaarneqarsimavoq, 
ilaatigut scannigaanermi assip angalasunit allanit takuneqarsinnaannginnerata 
isumannaarneqarneratigut, assillu inummit assinik misueqqissaartumit angalasumut 
aalajangersimasumut atassusersinnaajunnaartinneratigut, scannerinerullu assitaata 
toqqorneqarsinnaajunnaartinneratigut, assilineqarsinnaajunnaartinneratigut imaluunniit 
anisinneqarsinnaajunnaartinneratigut. 
 
Timimut scanneri pissarsiarissallugu Naalakkersuisut isumaliutigisaat 
millimeterbølgescanneriuppat imaluunniiit backscatter-røntgenscanneriuppat, 
paaserusunneqarpoq angalasut ulluinnarni inuunerisa illersorneqarnissaat 
siunertaralugu malittarisassanik sunik Naalakkersuisut atortuulersinniarnersut. 
 


7. Timimut scannerit røntgenimik qinngornillit atorneqarnerinut tunngatillugu taakku 
peqqinnissakkut navianartorsiortitsisinnaaneri pillugit siusinnerusukkut 
naviasaarisoqartarsimavoq. Ataatsimiititalialli paasinninnera malillugu teknologi pineqartoq 
danskit peqqinnissamut oqartussaasuinit maanna akuerineqarsimavoq. Taamaattorli inuit 
qajannaatillit soorlu naartut, kræftimik nappaatillit HIV-imillu tunillatsissimasut timimut 
scannerimik røntgenimik qinngornilimmik scannerneqarnissaat inassutigissallugu 
pitsaasuunersoq ataatsimiititaliamit ilisimaneqanngilaq. 
 
Inuiaqatigiinni innuttaaqateqarpugut røntgen atorlugu scannerneqarnermi 
peqqinnissakkut ulorianartorsiortinneqarsinnaasunik, taamaattoqarpallu taakku 
illlersorniarlugit Naalakkersuuisut malittarisassanik sunik atuutsilersitsiniarpat?  
 


8.  Røntgen atorlugu atortulersuutinut malittarisassat nunami maani atuuttut ataatsimiititaliap 
paasinninnera malillugu røntgen atorlugu atortulersuutinut peqqinnissaqarfimmit 
atorneqartunut taamaallaat atuuttuupput. 
 
Peqqinnissaq eqqarsaatigalugu mianersuutassat,  suliffimmi avatangiisit 
eqqarsaatigalugit mianersuutassat mianersuutassallu allat assingusut 
eqqarsaatigalugit, peqqinnissaqarfimmi røntgen atorlugu atortulersuutinik 
atuinermut malittarisassanik atuuttoqarnera assigalugu timmisartoqarfimmi 
ilaasunut scannerutit atorneqarneri malittarisassanik nassataqartussaasutut 
Naalakkersuisunit nalilerneqarpa? 


 
 
 
Inussiarnersumik inuulluaqqusillunga 
 
 
Laura Tàunâjik 
Inatsisinut Ataatsimiititaliami Siulittaasoq 

UPA 2015/85-imut atatillugu apeqqutit – Nioqqutissanik eqqussuineq annissuin-
erlu pillugit Inatsisartut inatsisaata allanngortinneqarneranik Inatsisartut


inatsisissaattut siunnersuut. 


 


Siunnersuutip Inatsisinut Ataatsimiititaliami suliarineqarneranut atatillugu apeqqutit ar-
laqartut Naalakkersuisunut akissuteqarfigeqquneqarlutillu itisileqquneqarput. 


Apeqqutit makku itisileqquneqarput: 


 


Apeqqut 1: 


Mittarfeqarfiit timmisartuutileqatigiiffiillu Kalaallit Nunaannik timmisartuussisartut tusarni-
arneqarnissaannik Naalakkersuisut pisariaqartitsisimannginnerat sumik tunngaveqarpa. 


Akissut: 


Inatsisip piareersarneqarneranut atatillugu tusarniaassutissat Naalakkersuisut In-
eqarnermut, Sanaartornermut Attaveqarnermullu Naalakkersuisoqarfimmut, timmisar-
tuutileqatigiiffiit susassaqartut ingerlatsiviillu taakkununnga attuumassuteqartut 
tusarniarneqartariaqarnerannik/ilisimatinneqartariaqarnerannik naliliisussamut pisarneq
malillugu nassiuppaat. Aningaasaqarnermulli Naalakkersuisoqarfik isumaqanngilaq
apeqqut taannarpiaq timmisartuutileqatigiiffiit susassarigaat. 


 


Apeqqut 2: 


Inunnik scannerummik qanoq ittumik pisinissaq Naalakkersuisut siunniuppaat? 


Akissut: 


Timi tamakkerlugu scannerutip (Soter RS), qinngornerit sakkukitsut atorlugit timimik tar-
rarsuisartup pisiarinissaa Naalakkersuisut siunniuppaat. 


 


Apeqqut 3: 


Inunnik scannerutit taamaattut ilaannik pisinissaq Naalakkersuisut siunniussimappas-
suk, taava tarrarsuilluni scannerut iisanik timimiluunniit ammanernut toqqukkanik takun-
nissinnaasoq, aanngajaarnartunillu eqqusseriaraluartut paasisaanissaannut atorn-
eqarsinnaanerusoq sooq toqqarneqarsimannginnersoq tunngavilersoqquneqarpoq. 


Akissut: 


Timi tamakkerlugu scannerummik, timip ikianut toqqorneqarsimasunik takunnissin-
naasumik pisinissaq Naalakkersuisut kissaatigaat. Taamaammat apeqqut scannerum-

mik pisiarissallugu siunniunneqartumut tunngatillugu soqutiginaateqanngilaq. 


 


Apeqqut 4: 


Inunnik scannerut Naalakkersuisut pisiarissallugu siunniussaat taamaattuusimappat,
taava Naalakkersuisut, Danmarkimi ilanngaaserinermut akileraartarnermullu oqartus-
saasut inunnik scannerutinik ataasiakkaanik pisinerminni akiliutissamissut naatsor-
suutigisaasa affangajaannaanik akilerlugu pisinissaminnik naatsorsuuteqarnerat sumik
tunngaveqarnersoq paaserusunneqarpoq. 


Akissut: 


Inunnik scannerutit pisiarineranni qanoq akeqarnissaannut tunngatillugu Naalakkersui-
sut naatsorsuutigisaat inatsisissatut siunnersuutip suliarineqarneranut atatillugu missi-
ngiinerugallartunik tunngaveqarpoq, tassani scannerutit assigiinngitsut eqqarsaataasi-
mallutik. Kingusinnerusukkut, aammaIu suliap Danmarkimi SKAT peqatigalugu ingerlan-
neqartup nanginnerani neqeroorutit aalajangersimasut suliarineqarmata naatsorsuutigi-
sap nalileqqinnissaa pisariaqarsimavoq. 


  


Apeqqut 5: 


Inunnik scannerut Naalakkersuisut pisiarissallugu siunniussaat millimeterbølge imaluun-
niit backscatter-røntgen atorlugu scannerutaappaat, taava taanna inuup timaata ilaanik
takutinneqartariaqanngitsunik assersuummik (diskretions-software) atortuligaassaner-
soq, taamaassappallu diskretions-software suna pineqarnersoq paaserusunneqarpoq. 


Akissut: 


Apeqqutip akineqarnissaa pisariaqarsorineqanngilaq, tak. apeqqut 2-mut akissut. 


 


Apeqqut 6: 


Inunnik scannerut Naalakkersuisut pisiarissallugu siunniussaat millimeterbølge imaluun-
niit backscatter-røntgen atorlugu scannerutaappaat, taava angalasut inuttut inuuneran-
nik illersuinissaq siunertaralugu maleruagassat suut Naalakkersuisunit atuutilersinniarn-
eqarnersut paaserusunneqarpoq. 


Akissut: 


Apeqqutip akineqarnissaa pisariaqarsorineqanngilaq, tak. apeqqut 2-mut akissut. 


 


Apeqqut 7: 


Inuit ilaqarpat qinngornerit atorlugit scannertikkunik peqqinnissakkut ulorianartorsiuler-
atarsinnaasunik, taamaassimappallu taakku illersorumallugit maleruagassanik sunik
Naalakkersuisut atuutilersitsiniarpat? 


Akissut: 


Naartusunik meeqqanillu 15-it inorlugit ukiulinnik scannerinissaq Københavnip timmisar-
toqarfiani inunnik scannerutip atornissaanut ilitsersuut naapertorlugu inerteqqutaavoq.  


Maleruagassat taamaattut inunnik scannerutip atulerneqarnissaanut atatillugu ilitser-
suutini, timmisartoqarfimmilu sulisut atuinissamik ilinniartinneqarneranni ilanngunneqar-
nissaat Naalakkersuisut qulakkiissavaat.  2/3

Apeqqut 8: 


Peqqinnissaq, suliffimmi avatangiisit taamaqataalluunniit eqqarsaatigalugit Naalakkersu-
isut isumaqarnerlutik ilaasunik scannerutinik timmisartoqarfinni atuinermi maleruagas-
sat, peqqinnissaqarfimmi tarrarsuilluni atortunik atuinermisuulli atuutsinneqartariaqartut? 


Akissut: 


Scannerummik atuinermi maleruagassanik, assersuutigalugu Københavnip timmisarto-
qarfiani inunnik scannerutip atornissaanut ilitsersuummisuulli suliaqartoqartariaqartoq 
Naalakkersuisut naliliipput. 


 
 
Ikinngutinnersumik inuulluaqqusillunga 
Med venlig hilsen 
 
Andreas Uldum 

UPA 2015/85 pillugu tapiliussatut apeqqutit: Nioqqutissanik eqqussuineq annissuinerlu 
pillugit Inatsisartut inatsisaata allanngortinneqarneranik Inatsisartut inatsisaattut 
siunnersuut 
 
Inatsisinut Ataatsimiititaliap siusinnerusukkut apeqqutaanut Naalakkersuisullu taakkununnga 
akissutaannut tapiutitut Naalakkersuisut apeqqutinut ukununnga akissuteqarnissaannik Inatsisinut 
Ataatsimiititaliamit qinnuigineqarput: 
 
 


1. Inatsisinut Ataatsimiititaliap paasinninnera malillugu timimut scannerutip Naalakkersuisunit 
pissarsiarissallugu isumaliutigineqartup scannerneqartumut kanngunarsinnaasumik 
paquminarsinnaasumillu timip atortui nuisittassanngilai, taamaammallu taassuma 
ilisarnarunnaarsaatinik atortulersuusernissaa angalasullu ulluinnarni inuunerisa 
illersorneqarnissaat pillugu malittarissassanik atuutsilersitsinissaq pisariaqanngitsutut 
nalilerneqartut. Naalakkersuisut tanmanna upernarsarsinnaavaat?   
 


2. Inoqarnersoq qinngornerit røntgeniusut atorlugit scannerneqarnikkut peqqinnissakkut 
ulorianartorsiuleratarsinnaasunik Inatsisinut Ataatsimiititaliap Naalakkersuisunut 
apeqqutigivaa, taamaattoqarsimappallu taakku illersorumallugit maleruagassanik sunik 
Naalakkersuisut atuutsilersitsiniarnersut. Naalakkersuisut akissutaat malillugu Københavnip 
timmisartoqarfiani timimut scannerutip atornissaanut ilitsersuut malillugu naartusunik 
meeqqanillu 15-it inorlugit ukiulinnik scannerneqaqqusaanngillat, Naalakkersuisullu 
malittarisassanik taakkununnga assingusunik atuutsilersitsiniarput. Ataatsimiititaliap akissut 
ima paasivaa, tassa qinngornerit røntgeniusut atorlugu scannerineq inuit ilaannut, 
assersuutigalugu kræftimik eqqorneqarsimasunut katsorsartikkiartorlutik 
katsorsartereerlutilluunniit angalasunut immikkut ulorianaateqanngitsutut Naalakkersuisunit 
nalilerneqartoq. Naalakkersuisut tamatuminnga ilumoorneraasinnaappat?   


 
3. 15-it inorlugit ukiullit scannerneqarsinnaannginnerat pillugu malittarisassap 


atuutsilersinneqarneratigut, siunertarineqartumut uniuisitsisumik ikiaroornartumik 

eqqussuisunit meeqqat ikiaroornartumik toqqorsivigalugit eqqussuisutut 
atornerlunneqalernerannik nassataqarsinnaanera annilaanngatigineqarsinnaavoq. 
Ajornartorsiummut tassunga Naalakkersuisut qanoq oqaasissaqarpat?  


 
4. Qassinik ukioqarnissamik killiliussaq qanoq appasitsigisunngorlugu inissinneqarpat timimik 


scannerineq peqqinnissakkut ulorianartorsiortitsisutut siunnersuutigineqarsinnaanngitsutullu 
Naalakkersuisunit nalilerneqassava.  


5. Inuit tunngavissaqartumik pasineqartut malittarisassalli Naalakkersuisunit 
aalajangersarneqartut malillugit timimut scannerut atorlugu misissorneqarsinnaanngitsut 
(tassani assersuutigalugu naartusut)  qanoq iliorluni misissorneqartassappat? Taakku 
ullumikkutut assaat atorlugit timimikkut misissorneqassappat?  


 
6. Timimut scannerutip aalajangersimasup pissarsiariniarlugu isumaliutigineqartup akia 


inatsimmut nassuiaatini paasissutissiissutigineqartutut 800.000 kr-iunani 1,6 mio. kr-
iussasoq ilimanarnerusoq ataatsimiititaliap apeqqutaanit Naalakkersuisullu akissutaanni 
erserpoq. Akisunerunera 2015-imut Aningaasut Inatsisissatut siunnersuummut 
allannguutissatut siunnersuummik saqqummiussisoqarnissaata pisariaqalerneranik 
nassataqassava? 


 
7. Malittarisassani atuuttuni (nioqqutissanik eqqussuineq annissuinerlu pillugit Inatsisartut 


inatsisaanni § 30, imm. 4) Inuit akitsuuteqarfiusumut tikittut imalt. aallalersut, aningaasanik 
akiliutinillu atoriaannarnik 15.000 euro sinnerlugu nalilinnik nassataqartut 
peqquneqaqqaaratik unissapput misissortillutillu akileraaruseriffimmeersunullu aningaasat 
akiliutillu atoriaannaat tamaasa nalunaarutigissallugit pisussaapput. Inunnut suliffeqarfinnut 
il.il. Kalaallit Nunaata avataanut 15.000 euronik amerlanerusunilluunniit naleqartunik 
nassiussisunut nunamilluunniit Kalaallit Nunaata avataaneersumit nassiussarsisunut 
tunngatillugu, taakkununnga tamanna pillugu akileraaruseriffimmut paasissutissiinissamut 
pisussaaffik taamaattoq Inatsisissatut siunnersuummik eqqunneqassaaq. 


 
15.000 euro ullutsinni 110.000 kr-it missaannik naleqarput. Aningaasat 
amerlassusissaannut killiliussanik assinginik aningaasanik peqquserlulluni 
“malunnarunnaarsaasarnermut” inatsimmi aalajangersagaqarpoq.  
 
Pinerluuteqarluni aningaasarsianik (assersuutigalugu hashimik tuniniaalluni isertitanik) 
pinerluuteqarnermiluunniit atugassanik (assersuutigalugu hashimik pisinissamut) 
nuussisinnaanerup pinaveersimatinnissaa malittarisassani atuuttuni § 30, imm. 4-mik 
siunnersuutigineqartumilu § 30, imm. 5-imik siunertaavoq.  
 
Aningaasat tigoriaannaat 100.000 kr-init amerlanerusunik nalillit, inuit angalasut 
nalinginnaasumik nassatarisinnaasaannit amerlanerungaatsiartutut 
isummerfigineqarsinnaapput, aningaaseriviillu saniatigut aningaasanik taamak 
amerlatigisunik nassiussatut nassitsisinnaasut amerlavallaarunanngillat.   
 
Aningaasanut nassatarisinnaasanut 15.000 euronut killiliineq sumik tunngaveqarpa, 
appasinnerusumut killiliineq pinerlutsaaliuinermut iluaqutaanerussanngila?  


 
8. Assersuutigalugu suliffeqarfik nunami allamiittoq aningaasanik 15.000 euronit 


amerlanerusunik suliffeqarfimmut Kalaallit Nunaanniittumut nassiussippat, aningaasat 

qanoq amerlatiginerannik akileraaruseriffimmut paasissutissiinissamut sorleq 
pisussaaffeqarpa, nassiusisoq imaluunniit nassiussarsisoq (imaluunniit tamarmik)?  
  


9. Inatsisissatut siunnersuutip aappassaaneerneqarnissaanut Naalakkersuisut 
allannguutissatut siunnersuummik saqqummiussipput. Allannguutissatut siunnersuutip 
nassatarissavaa sanaartornissamik pisatsersuinissamillu akileraaruseriffiup 
umiarsualivinnut timmisartoqarfinnullu piumasaqaateqarsinnaalernera, tassani aamma 
ininik allanillu akileraaruseriffiup ilaasunik misissuiffissaanik atugassiisoqarnissaanut, 
taamatut aamma usingiaaffinni usilersorfinnilu suliffiusinnaasunik assersukkanik 
atugassiisoqarnissaanik piumasaqaateqarnissamut. Talittarfiit mittarfiillu piumasaqaatinik 
naammassinnissinnaanngippata, nioqqutissanik usingiaaneq usilersornerlu taamatuttaaq 
ilaasussanik ikisoqarsinnaanera ilaasunillu niusoqarsinnaanera akileraaruseriffiup 
itigartitsissutigisinnaavaa.  
 
Akileraaruseriffiup piumasaqaataasa naammassineqarnissaannut aningaasartuutit 
pisinnaasut talittarfimmit timmisartoqarfimmillu pineqartumit namminermit akilerneqassasut 
allannguutissatut siunnersuummit taassumumunngalu nassuiaatini erserpoq (tassungalu 
aningaasartuutip naggataanut atuisunit akilerneqarnissaa ilimagisariaqarpoq). 
 
Allannguutissatut siunnersuuutip pisortanut inuussutissarsiutinillu ingerlatsisunut 
aningaasaqarnikkut allaffissornikkullu kinguneqarnissaa pillugu nassuiaateqaqqullugit 
Naalakkersuisut qinnuigineqarput.  
 
 
 


 
 


Tusarniaaneq pillugu 
Inatsimmut nassuiaatini nalinginnaasuni immikkoortoq 8-mi nassuiaatigineqarpoq, inatsisissatut 
siunnersuut oqartussaasunut kattuffinnut il.il. ukuusunut tusarniaassutigineqarsimasoq: 
 


KANUKOKA, Kalaallit Nunaanni Sulisitsisut Peqatigiiffiat (GA), NUSUKA, S.I.K., KNAPK, 
KPMG Grønland, Deloitte, Grønlands Revisionskontor, Aalisarnermut, Piniarnermut 
Nunalerinermullu Naalakkersuisoqarfik, Inuussutissarsiornermut, Aatsitassaqarmut 
Suliffeqarnermullu Naalakkersuisoqarfik aamma Kalaallit Nunaanni Politimestereqarfik. 


 
Aamma inatsisissatut siunnersuut Naalakkersuisut nittartakkakkut tusarniaavianni tamanut 
saqqummiunneqarpoq  
 
Mittarfeqarfiit timmisartuutileqatigiiffiillu Kalaallit Nunaannik timmisartuussisartut tusar-
niarneqarnissaannik Naalakkersuisut pisariaqartitsisimannginnerat sumik tunngaveqarnersoq 
pillugu Inatsisinut Ataatsimiititaliap Naalakkersuisunut apeqqutigivaa.  
 
Tamatumunnga Naalakkersuisut ima akissuteqarput: 
 


Inatsisip piareersarneqarneranut atatillugu tusarniaassutissat Naalakkersuisut In-
eqarnermut, Sanaartornermut Attaveqarnermullu Naalakkersuisoqarfimmut, timmisartu-
utileqatigiiffiit susassaqartut ingerlatsiviillu taakkununnga attuumassuteqartut tusarniar-

neqartariaqarnerannik/ilisimatinneqartariaqarnerannik naliliisussamut pisarneq malillugu 
nassiuppaat. Aningaasaqarnermulli Naalakkersuisoqarfik isumaqanngilaq apeqqut 
taannarpiaq timmisartuutileqatigiiffiit susassarigaat. 


 
Tamanna pillugu Inatsisinut Ataatsimiititaliamit oqaatigineqartariaqarpoq inatsimmut nassuiaatini 
nalinginnaasuni immikkoortoq 8-mi oqartussaasut il.il. tusarniaaffigineqarsimasut 
nalunaarsorneqarfianni Ineqarnermut, Sanaartornermut Attaveqarnermullu Naalakkersuisoqarfik 
ilanngunneqarsimanngimmat.  
 
Akileraartarnermut Aqutsisoqarfik, timmisartuutileqatigiiffiit timmisartoqarfimmi 
billetsinut/inniminniinernut nalunaarsuiffii iserfigalugit ilaasut pillugit paasissutissanik 
takunnissinnaanissamik piumasaqarnissamut inatsisissatut siunnersuutikkut periarfissaqalissaaq. 
Peqatigisaanik Akileraartarnermut Aqutsisoqarfiup paasissutissanik attuumassuteqartunik 
pissarsinissaata tungaanut timmisartunik tikittunik uninngatitsisinnaanermut tunngavissiisoqarpoq. 
Tamanna tunngavigalugu timmisartuutileqatigiiffiit inatsisissamut siunnersuut pillugu 
tusarniarneqarnissaminnik soqutiginnissinnaanerat ilimaginagu Aningaasaqarnermut 
Naalakkersuisoqarfiup naliliisimanera Inatsisinut Ataatsimiititaliap paatsuunganartippaa.  


 
Inatsisissatut siunnersuutip aappassaaneerneqarnissaanut Naalakkersuisut allannguutissatut 
siunnersuummik saqqummiussipput. Talittarfiit timmisartoqarfiillu atortulersuutitigut 
pequtilersugaanikkullu  pilersitsinissaannik akileraaruseriffiup piumasaqaateqarsinnaalernera 
allannguutissatut siunnersuutip nassatarissavaa, tassani aamma ininik allanillu akileraaruseriffiup 
ilaasunik misissuiffissaanik atugassiinissamut, soorluttaaq usingiaaffinni usilersorfinnilu 
suliffiusinnaasunik assersukkanik. Talittarfiit timmisartoqarfiillu piumasaqaatinik 
naammassinnissinnaanngippata, nioqqutissanik usingiaaneq usilersornerluunniit taamatuttaaq 
ilaasunik ikisoqarsinnaanera niusoqarsinnaaneraluunniit akileraaruseriffiup 
itigartitsissutigisinnaavaa. 
 
Allannguutissatut siunnersuut Inatsisinut Ataatsimiititaliap paasinninnera malillugu 
tusarniaassutigineqanngilaq. 
 
Illuatungeriit attuumassuteqartut allannguutissatut siunnersuummut tunngatillugu 
tusarniarneqarnissaat ataatsimiititaliap kissaatiginartippaa, taamatuttaaq Mittarfeqarfiit 
timmisartuutileqatigiillu Kalaallit Nunaannik timmisartuussisartut inatsisissatut siunnersuut pillugu 
tapiliullugu tusarniarneqarnissaat. 
 
Taamaammat sapaatip akunnerini marlunni ingerlanneqartumik piaartumik tusarniaaqqullugit 
Naalakkersuisut ataatsimiititaliamit qinnuigineqarput, tusarniaanermilu akissutit Naalakkersuisullu 
taakkununnga oqaaseqaataat pillugit nassuiaammik ataatsimiititaliamut nassiusseqqullugit.  
 
  
Inussiarnersumik inuulluaqqusillunga 
 
Laura Tàunâjik 
Inatsisinut Ataatsimiititaliamut Siulittaasoq 

Anln9aasaqamermut Naalakkersuisoqarfik 


Departementet for Finanser 


NAALAKKERSUISUT 


GOVERNMENT OF GREEN LAND 


Inatsisinut Ataatsimiititaliaq 


Maani 


UPA 2015/85 pillugu tapiliussatut apeqqutit: Nioqqutissanik eqqussuineq an


nissuinerlu pillugit Inatsisartut inatsisaata allanngortinneqarneranik Inatsisar


tut inatsisaattut siunnersuut 


Siunnersuutip Inatsisinut Ataatsimiititaliami suliarineqarneranut atatillugu Naalak


kersuisut qinnuigineqarput, Inatsisinut Ataatsimiititaliap siusinnerusukkut apeqqu


taanut Naalakkersuisullu taakkununnga akissutaannut uiggiullugit tapiliussatut 


apeqqutit arlaqartut akissuteqarfigeqqullugit itisileqqullugillu: 


Apeqqutit imaattut akissuteqarfigeqquneqarput: 


1. Inatsisinut Ataatsimiititaliap paasinninnera malillugu timimut seannerutip 


Naalakkersuisunit pissarsiarissallugu isumaliutigineqartup seannerneqartu


mut kanngunarsinnaasumik paquminarsinnaasumillu timip atortui nuisittas


sanngilai, taamaammallu taassuma ilisarnarunnaarsaatinik atortulersuuser


nissaa angalasullu ulluinnarni inuunerisa illersorneqarnissaat pillugu malitta


rissassanik atuutsilersitsinissaq pisariaqanngitsutut nalilerneqartut. Naalak


kersuisut tamanna uppernarsarsinnaavaat? 


Svar: 


Naalakkersuisut uppernarsarsinnaavaat, seannerut Naalakkersuisut pisias


samissut siunniussaat ima sukumiitigisumik takutitsisinnaanngitsoq, al/aat 


inuk seannerneqartoq kanngunarsagaasutut misiginissamut pissutissaqas


sal/uni. Naalakkersuisut naliliipput, timip ilaanik takutinneqartariaqann


gitsunik, soorlu timip atortui ilisarnarunnaarsarlugit allatulluunnit i/lersorlugit 


assersuummik (diskretionssoftware) atuinissaq misissuinerup pitsaassusis


saanik siunertaanillu milfisitsissasoq. 


Københavnip timmisartoqarfiani inunnik seannerutip atornissaanut ilitsersuut 


naapertorlugu inuk angalasutuu/fi arnaassusilik/angutaassusilik angalasup 


assinginik kisimi isiginnissinnaavoq. Maleruagassat taamaattut inunnik sean


nerutip atulerneqarnissaanut atatillugu timmisartoqarfimmi sulisut atuinissa


mik i1inniartinneqarneranni ilitsersuutini ilanngunneqarnissaat Naalakkersui


sut qulakkeerniarpaat. 


2. Inoqarnersoq qinngornerit røntgeniusut atorlugit seannerneqarnikkut peqqin


nissakkut ulorianartorsiuleratarsinnaasunik Inatsisinut Ataatsimiititaliap Naa


lakkersuisunut apeqqutigivaa, taamaattoqarsimappallu taakku illersorumallu


git maleruagassanik sunik Naalakkersuisut atuutsilersitsiniarnersut. Naalak-

kersuisut akissutaat malillugu Københavnip timmisartoqarfiani timimut scan


nerutip atornissaanut ilitsersuut malillugu naartusunik meeqqanillu 15-it inor


lugit ukiulinnik scannerneqaqqusaanngillat, Naalakkersuisullu malittarisassa


nik taakkununnga assingusunik atuutsilersitsiniarput. Ataatsimiititaliap akis


sut ima paasivaa, tassa qinngornerit røntgeniusut atorlugu scannerineq inuit 


ilaannut, assersuutigalugu kræftirnik eqqorneqarsimasunut katsorsartikkiar


torlutik katsorsartereerlutilluunniit angalasunut immikkut ulorianaateqanngit


sutut Naalakkersuisunit nalilerneqartoq. Naalakkersuisut tamatuminnga ilu


moorneraasinnaappat? 


Svar: 


Angalasut misissorneqartussat scannerneqarnissaminnik akuersinnginner


minni scannertinnerup sunik ulorianaateqarsinnaaneranik erseqqissumik ilisi


matinneqartassapput. Nappaatinik aalajangersimasunik nappaateqarnermi ti


mimik scannerutip atorneqarnissaa inassutigineqanngippat tamanna ilit


sersuutini, ilitsersuutit Danmarkimi atorneqartut naapertorlugit suliarineqar


tussani allassimajumaarpoq. 


Naalakkersuisulli oqaatigissavaat timimik scannerutit peqqissutsimut - tassa 


angalasup sulisulluunniit scannerummik atuisut peqqissusiannut - ulorianar


torsiortitsisinnaannginnissaat siunertaammat. Tamanna neqeroorutinik suli


aqarnermut atatillugu piumasaqaatit erseqqissarneqarneranni ilanngunneqa


rumaarpoq. 


3. 15-it inorlugit ukiullit scannerneqarsinnaannginnerat pillugu malittarisassap 


atuutsilersinneqarneratigut, siunertarineqartumut uniuisitsisumik ikiaroornar


tumik eqqussuisunit meeqqat ikiaroornartumik toqqorsivigalugit eqqussuisu


tut atornerlunneqalernerannik nassataqarsinnaanera annilaanngatigineqar


sinnaavoq. Ajornartorsiummut tassunga Naalakkersuisut qanoq oqaasissa


qarpat? 


Svar: 


Ukiutigut killiliussap kingunerisaanik meeqqat ikiaroornartunik eqqussuinermi 


atorneqalersinnaanerat Naalakkersuisut ilimaginngilaat. Timimik scanneri


nisaq angalasumut neqeroorutaannaavoq, tassa pineqartup ikiaroornartumik 


assigisaanilluunniit timimi iluanut toqqorsisimanissaanik pissutissaqartumik 


pasitsaassisoqartillugu mlslssuisoqarnissaani. Akileraaruseriffiup an


gaiasunik misissuisarnermini maannakkut periuserisakkani allanngortinni


anngilai. 


4. Qassinik ukioqarnissamik killiliussaq qanoq appasitsigisunngorlugu inissin


neqarpat timimik scannerineq peqqinnissakkut ulorianartorsiortitsisutut siun


nersuutigineqarsinnaanngitsutullu Naalakkersuisunit nalilerneqassava? 


Svar: 


Naalakkersuisut isumaqarput ukiutigut killiliussaq, taamaaliornissaq peqqis


suseq eqqarsaatigalugu inassutiginanngikkaluarpalluunniit, eqqartuun


neqarsinnaasut ukiuannut killiliussamit appasinnerutinneqartariaqanngitsoq. 

5. Inuit tunngavissaqartumik pasineqartut malittarisassalli Naalakkersuisunit aa


lajangersarneqartut malillugit timimut scannerut atorlugu misissorneqarsin


naanngitsut (tassani assersuutigalugu naartusut) qanoq iliorluni misissorne


qartassappat? Taakku ullumikkutut assaat atorlugit timimikkut misissorne


qassappat? 


Svar: 


Angalasup timimigut scannerneqarnissani itigartippagu, scannerneqarnis


saaluunniit malittarisassat naapertorlugit inassutigineqanngippaat, taava -


angalasoq pisarneq mali/lugu timimigut misissorneqassaaq, pasitsaanneqar


neralu aalajangiusimaneqarpat politiinut tunniunneqassa/luni, napparsim


mavimmi scannertinneqarnissaa imaluunniit perusuersartarfiliaanneqarnis


saa siunertaralugu. 


6. Timimut scannerutip aalajangersimasup pissarsiariniarlugu isumaliutigine


qartup akia inatsimmut nassuiaatini paasissutissiissutigineqartutut 800.000 


kr-iunani 1,6 mio. kr-iussasoq i1imanarnerusoq ataatsimiititaliap apeqqutaanit 


Naalakkersuisullu akissutaanni erserpoq. Akisunerunera 2015-imut Aningaa


sanut Inatsisissatut siunnersuummut allannguutissatut siunnersuummik saq


qummiussisoqarnissaata pisariaqalerneranik nassataqassava? 


Svar: 


Naalakkersuisut naliliipput timimik scannerut maannakkut aningaasaliis


sutaasut sinnernagit akeqarti/lugu pisiarineqarsinnaasoq. 


7. Malittarisassani atuuttuni (nioqqutissanik eqqussuineq annissuinerlu pillugit 


Inatsisartut inatsisaanni § 3D, imm. 4) Inuit akitsuuteqarfiusumut tikittut imalt. 


Aallalersut, aningaasanik akiliutinillu atoriaannarnik 15.000 euro sinnerlugu 


nalilinnik nassataqartut peqquneqaqqaaratik unissapput misissortillutillu aki


leraaruseriffimmeersunullu aningaasat akiliutillu atoriaannaat tamaasa nalu


naarutigissallugit pisussaapput. Inunnut suliffeqarfinnut il.il. Kalaallit Nunaata 


avataanut 15.000 euronik amerlanerusunilluunniit naleqartunik nassiussisu


nut nunamilluunniit Kalaallit Nunaata avataaneersumit nassiussarsisunut tun


ngatillugu, taakkununnga tamanna pillugu akileraaruseriffimmut paasissutis


siinissamut pisussaaffik taamaattoq Inatsisissatut siunnersuummik eqqunne


qassaaq. 


15.000 euro ullutsinni 110.000 kr-it missaannik naleqarput. Aningaasat amer


lassusissaannut killiliussanik assinginik aningaasanik peqquserlulluni "ma


lunnarunnaarsaasarnermut" inatsimmi aalajangersagaqarpoq. 


Pinerluuteqarluni aningaasarsianik (assersuutigalugu hashimik tuniniaalluni 


isertitanik) pinerluuteqarnermiluunniit atugassanik (assersuutigalugu hashi


mik pisinissamut) nuussisinnaanerup pinaveersimatinnissaa malittarisassani 


atuuttuni § 3D, imm. 4-mik siunnersuutigineqartumilu § 3D, imm. 5-imik siu


nertaavoq. 


Aningaasat tigoriaannaat 100.000 kr-init amerlanerusunik nalillit, inuit anga


lasut nalinginnaasumik nassatarisinnaasaannit amerlanerungaatsiartutut 

isummerfigineqarsinnaapput, aningaaseriviillu saniatigut aningaasanik taa


mak amerlatigisunik nassiussatut nassitsisinnaasut amerlavallaarunanngillat. 


Aningaasanut nassatarisinnaasanut 15.000 euronut killiliineq sumik tunnga


veqarpa, appasinnerusumut killiliineq pinerlutsaaliuinermut iluaqutaanerus


sanngila? 


Svar: 


Aningaasanut killiliussaq 15.000 euro aningaasanut tigoriaannarnut, inunnit 


Ka/aal/it Nunaannut tikittunit tassanngaannii/lu aa/Jartunit nassarneqarsinnaa


sunut kiJIiliussaasoq 15.000 euro naapertor/ugu aa/ajangersagaavoq. 


Killiliussamik appaanerup piner/uttaaliuinissamut iJuaqutaasinnaanissaa 


Naa/akkersuisut assortorsinnaanngi/aat. /Ianngaaserinermulli oqartussaasut 


aningaasanik tigoriaannarnik nassatanik na/aatsornerinnarmik misissuisin


naanerat aa/ajangersakkami periarfissinneqarpoq. Pin er/uttu/erin ermik 


inatsimmik unioqqutitsisoqarneranik pasitsaassisoqarnerani su/iassaq paasi


niaaffigisassanngor/ugu politiinut inger/ateqqinneqassaaq, aningaasat amer


/assusiat apeqqutaatinnagu. 


8. Assersuutigalugu suliffeqarfik nunami allamiittoq aningaasanik 15.000 euro


nit amerlanerusunik suliffeqarfimmut Kalaallit Nunaanniittumut nassiussippat, 


aningaasat qanoq amerlatiginerannik akileraaruseriffimmut paasissutissiinis


samut sorleq pisussaaffeqarpa, nassiusisoq imaluunniit nassiussarsisoq 


(imaluunniit tamarmik)? 


Svar: 


Aningaasat tigoriaannaat pil/ugit nalunaarutiginnittuussaaq nassiussisoq, 


tamanna kingusinnerpaamik pissal/uni piffissami nassiussat Ka/aallit Nuna


anni akitsuuteqarfiusumut tikiunneqarneranni tassanngaannii/luunniit nassi


unneqarneranni. Aningaasanik tigoriaannarnik nassiussarsisut Ka/aallit Nu


naanni akitsuuteqarfiusumiittut nassiussisumit nalunaarutigineqanngitsut, 


aningaasat tigoriaannaat tigugunikkit tamanna nalunaarutigissavaat. 


9. Inatsisissatut siunnersuutip aappassaaneerneqarnissaanut Naalakkersuisut 


allannguutissatut siunnersuummik saqqummiussipput. Allannguutissatut si


unnersuutip nassatarissavaa sanaartornissamik pisatsersuinissamillu akile


raaruseriffiup umiarsualivinnut timmisartoqarfinnullu piumasaqaateqarsin


naalernera, tassani aamma ininik allanillu akileraaruseriffiup ilaasunik misis


suiffissaanik atugassiisoqarnissaanut, taamatut aamma usingiaaffinni usiler


sorfinnilu suliffiusinnaasunik assersukkanik atugassiisoqarnissaanik piuma


saqaateqarnissamut. Talittarfiit mittarfiillu piumasaqaatinik naammassinnis


sinnaanngippata, nioqqutissanik usingiaaneq usilersornerlu taamatuttaaq 


ilaasussanik ikisoqarsinnaanera ilaasunillu niusoqarsinnaanera akileraaruse


riffiup itigartitsissutigisinnaavaa. 


Akileraaruseriffiup piumasaqaataasa naammassineqarnissaannut aningaa


sartuutit pisinnaasut talittarfimmit timmisartoqarfimmillu pineqartumit nammi


nermit akilerneqassasut allannguutissatut siunnersuummit taassumunngalu 

nassuiaatini erserpoq (tassungalu aningaasartuutip naggataanut atuisunit 


akilerneqarnissaa ilimag isariaqarpoq). 


Allannguutissatut siunnersuuutip pisortanut inuussutissarsiutinillu ingerlatsi


sunut aningaasaqarnikkut allaffissornikkullu kinguneqarnissaa pillugu nassui


aateqaqqullugit Naalakkersuisut qinnuigineqarput. 


Svar: 
Siunnersuutip tunngaviatigut siunertarinngilaa umiarsualiviit ininik misissui
nissaannavinnut atugassanik atugassiinissaat. Siunertaavoq akileraaruseriffi
up piffissani misissuinissamik pisariaqartitsiffiusuni inimik, sumiiffimmut usit 
ilaasul/uunniit nunamut niuneqarfiannut qanittumiittumik atugassinneqarnis
saa. Init piffissani allani siunertanut allanut umiarsualiviup aalajangersagaa
nut nalinginnaasumik atorneqarsinnaassapput. 


Taamaattumik nalilerneqarpoq misissuisarnissaq siunertaralugu inimik atu


gassiinermut aningaasartuutaasussat ikittuinnaassasut. 


Tusarniaaneq pillugu 


Siunnersuutaaqqaartup Ineqarnermut, Sanaartornermut Attaveqarnermullu Naalak


kersuisoqarfimmut tusarniaassutigineqarsimanera Naalakkersuisut kukkullutik oqaa


tigisimavaat. Oqaatigineqassaarli siunnersuut Naalakkersuisut Tusarniaaviatigut ta


manut saqqummiunneqarnikuummat. 


AI/annguutissatut siunnersuut akinasuagassatut tusarniaassutigineqarsimavoq. 


Tusarniaanermi akissutisiffigineqarput Inuussutissarsiornermut, Suliffeqarnermut 


Niuernermullu Naalakkersuisoqarfik, Grønlands Erhverv (siusinnerusukkut tas


saasoq Kalaallit Nunaanni Sulisitsisut Peqatigiiffiat), Naalakkersuisut Siulittaasuata 


Naalakkersuisoqarfia, Aatsitassanut Ikummatissanullu Naalakkersuisoqarfik, 


KNAPK aamma Ineqarnermut, Sanaartornermut Attaveqarnermullu Naalak


kersuisoqarfik. 


Tusarniaanermi akissutigineqartut pisariaqarneri naapertorlugit, allannguutissatut si


unnersuutip suliarineqarnerani ilanngunneqarput. 


Allannguutissatut siunnersuutip aammaarluni tusarniaassutigineqarnissaa Naalak


kersuisut pissutissaqarsorinngilaat. 


Mittarfeqarfii/li timmisartuutileqatigiiffiillu Kalaallit Nunaannik timmisartuussisartut tu


samiaanermut tapiliussatut Naalakkersuisunit tusarniaavigineqassapput. 


Andreas Uldum 

Nioqqutissanik eqqussuineq annissuinerlu pillugit Inatsisartut inatsisaata al-
lanngortinneqarneranik Inatsisartut inatsisaattut siunnersuutip (UPA 
2015/85) kiisalu Naalakkersuisut  allannguutissatut siunnersuutaata aappas-
saaneerinermi saqqummiunneqartup ilassutissatut tusarniaassutigineqarne-
rani akissutigineqartut pillugit allakkiaq. 
  
Aallaqqaasiut 
 
Nioqqutissanik eqqussuineq annissuinerlu pillugit Inatsisartut inatsisaata allan-
ngortinneqarnera pillugu siunersuummut atatillugu tusarniaanermi akissutigineqar-
tut pingaarnerit allakkiami naatsumik eqqartorneqarput. 
 
Naalakkersuisut oqaaseqaataat allannermik kipungasumik allanneqarput.  
 
Siunnersuut, aappassaaneerneqarnissaanullu allannguutissatut siunnersuut piffis-
sami 17. april-imiit 4. maj 2015-imut ukununnga pilertortumik akineqartussanngor-
lugit tusarniaassutigineqarput; Mittarfeqarfiit, Air Greenland A/S kiisalu Air Iceland. 
 
Tusarniaanermi akissutigineqartut 
 
Air Greenland A/S 
Inatsimmik nutarterineq Air Greenlandip iluarisimaarnerarlugu aallaqqaasiutigaa. 
 
Air Greenlandip tulliullugu tikkuarpaa inatsimmik allannguisoqaraluartoq inatsisit al-
lat, matumani aamma nalunaarsuisarneq pillugu inatsisit unioqqutillugit suli iliortoqa-
runartoq. Soorlu aamma danskit – aammalu EU-p inatsisaannut attuumassutillit ilan-
ngunneqarsimagunanngitsut. Air Greenlandip tassunga atatillugu maluginiarsimavaa 
paasissutissat ”timmisartoqarfimmi” toqqortarineqartarnissaannik naatsorsuuteqarto-
qarnera oqaaseqaatini allassimammat, naak pissusiviusut taamaanngitsut, tassami 
paasissutissat toqqortarineqarfii qarasaasiatigullu atortut billetsinik inniminniisarfin-
nut atugaasunut iluaqutaasut Europami inissisimapput. 
 
Namminersortut nalunaarsuiffii il.il. pillugit inatsit (nalunaarsuisarneq pillugu inatsit), 
Akileraaruseriffiup sulisuisa  angalatitseqatigiiffiit elektroniskiusumik nalunaarsuiffiini 
nalunaarsukkanik ’takunniffissaq’ toorlugu takunnissinnaanerisa inatsisitigut allatigut 
tunngavissiuunneqarsinnaaneranik inerteqqummik imaqanngilaq. Inatsit aalajanger-
simasoq (allannguutissatut siunnersuut) taamaattoq, ilaatigut periuseq lex specialis 
naapertorlugu inatsisinit nalinginnaanerusumik atuuttunit (nalunaarsuisarneq pillugu 
inatsimmit) pingaarneruvoq. 

Siunnersuummi pineqarpoq angalatitseqatigiiffiit billetsinik inniminniinermut atortui-
nut qarasaasiakkut takunnissinnaaneq, tassa imaappoq angalatitseqatigiiffiit qara-
saasiakkut atortunut iluaqutaannik allannguisinnaanissaq taakkunanngaanniilluunniit 
paasissutissanik piniarnissaq siunertarineqanngilaq.   
 
Aamma Air Greenlandip tikkuarpaa, selskabi inatsisinik unioqqutitsinissamut peqa-
taajumanngippat selskabip taassuma, § 45-mi tunngavissaq naapertorlugu akiliisin-
neqarsinnaanera naleqqussorinanngitsoq. 
 
Angalatitseqatigiiffiit inatsimmik allanngutissatut siunnersuutikkut pisusaaffilerneqar-
put. Pisussaaffik taanna malinneqanngippat angalatitseqatigiiffiup inatsit unioqqutis-
savaa. Inatsimmik unioqqutitsinerit, inatsisinik unioqqutitsinerit allat assigalugit pine-
qaatissiissutigineqarsinnaanissaat pingaartuuvoq. Naalakkersuisut isumaqarput 
paasissutissanik nakkutilliinermi pisariaqartunik tunniussinissami peqataajumanngin-
neq akiliisitsinermik kinguneqassappat, tamanna allatigut sakkortunerusumik pinis-
saminngarnit naleqqunnerullunilu pissusissamisoornerussasoq. 
 
Aamma oqaatigineqassaaq Naalakkersuisut isumaqanngimmata Akileraartarnermut 
Aqutsisoqarfik aalajangersakkatut siunnersuutaasoq tunngavigalugu, angalatitseqa-
tigiiffiit billetsinik inniminniinermut atortuinut qarasaasiakkut takunnissinnaanissamik 
kissaateqassappat, tamanna inatsimmik atuuttumik unioqqutitsinerussasoq.   
 
Kiisalu Air Greenlandip uparuarpaa ingerlatseqatigiiffik Akileraartarnermut Aqutsiso-
qarfiup elektroniskiusumik takunnissinnaanissaa anguniarlugu ikinngitsunik aningaa-
saliissuteqartariaqarsimammat, soorluttaaq sulisut ataasiakkaat ’takunnissinnaane-
rat’ ammatinniarlugu ingerlaavartumik ingerlatsinermut aningaasartuuteqartarmat. 
Taakkuttaarlu saniatigut aamma takunnissinnaanermut ilinniartitsinernut/sungiusaa-
nernut aningaasartuuteqarsimapput kiisalu aaqqissuunnerinut ineriartortinnerinullu 
aningaasartuuteqarsimallutik. Air Greenland uparuaavoq aningaasartuutit taamaat-
tut angalatitseqatigiiffinnit aningaasartuutigineqartariaqanngitsut, soorluttaaq takun-
niffissat ikinnerutinneqarsinnaasariaqartut. Tassami takunniffissamut ataasiinnarmut 
taarsiullugu Akileraartarnermut Aqutsisoqarfimmi sulisut arlaqartut takunnissinnaa-
nerat naleqqutinngissorineqarsinnaammat. 
 
Atortunik takunniffissanilluunniit Akileraartarnermut Aqutsisoqarfiup atorsinnaasaa-
nik nutaanik pilersitsinissaq siunnersuutikkut siunertaanngilaq. Air Greenlandip Aki-
leraartarnermullu Aqutsisoqarfiup suleqatigiinnermik aaqqissuussinissaat, aammalu 
’takunnissinnaanerup’ timmisartoqarfimmi sulisoq toqqaannartumik aqqutigalugu pi-
lersinneqarnissaa, imaluunniit ullumikkut pisarnertuut ilaasut allattorsimaffiannik 
pappialanngortitsinissaq isumaapput. Tassa imaappoq aaqqissuussineq angalatitse-
qatigiiffiit immikkut aningaasartuuteqarnissaannik kinguneqartussanngilaq. 
 
Air Greenlandip oqaatigaa aaqqissuussinerup angalatitseqatigiiffiit immikkut ani-
ngaasartuuteqarnissaannik kinguneqartussaannginneranik, Akileraartarnermulli 
Aqutsisoqarfiup aaqqissuussaareersunik atuinissaanik oqaaseqaatini allassimasoq 
eqqortuunngitsoq, aammalu inatsisissatut siunnersuuteqarnermi tunngaviusariaqan-
ngitsoq. 

Qulaani akissutigineqartoq innersuussutigineqarpoq. 
 
Mittarfeqarfiit    
Mittarfeqarfiit tusarniaanermut akissumminni oqaatigaat § 32 a, Akileraaruseriffiup 
umiarsualiviit timmisartoqarfiillu sanaartorneqarneranni pisatsersorneqarnerannilu 
immikkut piumasaqaateqarsinnaaneranik periarfissiisussaq, illuutit aammalu nassa-
taasiviit nassiussaasiviillu pioreersut allanngortiterneqarnissaannut (immaqaluunniil-
lu allilerneqarnissaannut), maannakkorpiaq qaqugu pisussatut ilisimaneqanngitsunut 
Mittarfeqarfiit aningaasartuuteqarnissarujussuannik kinguneqarsinnaasoq. Mittarfe-
qarfiit uparuaapput siunnersuut Mittarfeqarfiit Nunatsinni mittarfeqarfinnik ingerlatsi-
nerannik ulorianartorsiortitsisinnaasoq. 
 
Inatsisissatut siunnersuutip siunertaraa inatsimmik nutarterinissaq, Akileraaruseriffik 
taamaalilluni siunissamissaaq nioqqutissanik eqqussuinermik annissuinermillu pit-
saasumik pisariitsumillu nakkutilliisinnaaqqullugu. Inatsisissatut siunnersuut nunat-
sinni umiarsualiviit ingerlanneqarnerannik namminersortunngorsaanerup annertusi-
artorneranut, matumanilu aamma Nuummi umiarsualivimmik nutaamik sanaartornis-
samik pilersaarutinut attuumassuteqarpoq. Selskabit inatsisitigut sinniisuupput Akile-
raaruseriffiup peqqussutigiunnagaanik, aatsaalli peqqussutigineqartut inatsimmik 
qunngaveqanngippata malinninnissamut pisussaaffiligaanngitsut. Mittarfeqarfiit sa-
naartukkanut pioreersunut aningaasartuuteqarnerulernissaat maannakkorpiaq piler-
saarutaanngilaq. Tassa imaappoq inunnik scannerummik pisinissamik atuutilersitsi-
nissamillu maanna pilersaarutaasunut aningaasartuutaajunnartut Akileraartarnermut 
Aqutsisoqarfimmit akilerneqarnissaat naatsorsuutigineqarpoq. Siunnersuummut 
oqaaseqaatini nalinginnaasuni allassimasutuut siunertaasoq tassaavoq Akileraaru-
seriffiup, umiarsualivinnik nutaanik sanaartortoqartillugu pioreersunilluunniit allan-
ngortiterisoqartillugu naapertuuttumik nakkutilliisinnaanissaminik aaqqissuussisin-
naajuarnissaata qulakkeernissaa.  
 
Mittarfeqarfiit oqaatigaat aningaasartuutissat atuisunut akilersinniarneqarsinnaan-
ngitsut, mittarfeqarfinnummi akitsuutit Mittarfeqarfiit nammineerlutik aalajangersar-
sinnaanngimmatigik. Mittarfeqarfinnut akitsuutit Naalakkersuisunit aalajangersarne-
qartarput.   
 
Aningaasartuutaajunnartut taamaattut timmisartoqarfinnik/umiarsualivinnik atuisunit 
(atuisut akiliutaasigut) akilerneqarnissaat Naalakkersuisut naleqqunnerusoraat, 
imaanngitsoq aningaasanut inatsimmi aningaasaliissutit aqqutigalugit akileraartartu-
nit tamanit. Taamaaliornikkut timmisartoqarfinnik/umiarsualivinnik sanaartornernut 
ingerlatsinermullu aningaasartuutiviusut suuneri ersarinnerusunngortinneqassapput. 
Mittarfeqarfinnut akitsuutit mittarfeqarfinnik sanatitsisut/piginnittut qinnuiginninnerisi-
gut Naalakkersuisunit aalajangersarneqartarput. 
 
Mittarfeqarfiittaaq oqaatigaat init inunnik scannerutit inissinneqarfigisaasa siunerta-
nut allanut atorneqarsinnaanerannik oqarneq piviusorsiortuunngitsoq, inunnimmi 
scannerut taamaattoq tassaavoq ikkussugaq aalaakkaasuusoq. 
 
Soorlu siunnersuummut oqaaseqaatini nalinginnaasuni allassimasoq, ininik sumiif-
finnilluunniit misissuinerinnarmut atugassanik, Akileraaruseriffik misissuinngikkaluar-
palluunniit atugassiinissaq siunertaanngilaq. Immikkulli ittunik pisoqartillugu, soorlu 

ininik atortorissaarutit mianersuussassat inissaannik pisatsersuisoqassatillugu taak-
ku aalajangersimasuunissaat pisariaqarsinnaavoq. Tassungali atatillugu pisatser-
suutit periarfissallu pioreersut eqqarsaatigineqartassapput, tassunga atatillugu im-
mikkut aningaasartuutaajunnartut ikinnerpaaffissaanniitikkumallugit. Oqaatigineqa-
reerpoq Mittarfeqarfiit sanaartukkanut pioreersunut aningaasartuuteqarnerulernis-
saat maannakkorpiaq pilersaarutaanngitsoq. Tassa imaappoq inunnik scannerum-
mik pisinissamik atuutilersitsinissamillu maanna pilersaarutaasunut aningaasartuu-
taajunnartut Akileraartarnermut Aqutsisoqarfimmit akilerneqarnissaat naatsorsuutigi-
neqarpoq. 
 
Kiisalu aamma oqaatigineqarpoq Mittarfeqarfiit isumaqartut umiarsualiviit nammi-
neerluinnarlutik aalajangiisinnaanerannik siunnersuummi oqariarluni, akileraaruserif-
fiup pilersaarutinik akuerinnittussaaneranik pilersaarutillu malinneqarnissaannik nak-
kutiginnittuunissaanik oqarneq imminnut assortuulluinnartuusut . 
 
Inatsisissatut siunnersuummi anguniagaavoq umiarsualiviit piumasaqaatinik qanoq 
iliorlutik malinninnissartik nammineerluinnarlutik, Akileraaruseriffimmit ilitsersorne-
qarlutik nalilerlugulu aalajangissagaat, Akileraaruseriffiullu pisatsersuinissamik piler-
saarutit akueralugillu pilersaarutit malinneqarnissaat nakkutigissagaa. Tassa imaap-
poq umiarsualiviit sanaartornerminni, Akileraaruseriffiup piumasaqaataanik qanoq ili-
orlutik malinninnissartik nammineerluinnarlutik nalilersorlugulu pilersaarusiussagaat 
siunertaavoq. 
 
Mittarfeqarfiit aamma oqaatigaat siunnersuutip aningaasatigut sunniutissai pillugit 
oqaaseqaatinut isumaqataannginnertik, ilaatigummi allassimammat siunnersuut, qa-
rasaasiakkut takunnissinnaanermik pilersitsinermut atatillugu pisortanut aningaasati-
gut allaffissornikkullu allanik sunniuteqassangatinneqanngitsoq, soorluttaaq siunner-
suut inuussutissarsiutinik ingerlataqartunut aningaasatigut allaffissornikkullu immik-
kut sunniuteqassangatinneqanngitsoq. Tassunga tunngatillugu Mittarfeqarfiit oqaati-
gaat, siunnersuut taamatut itsillugu akuersissutigineqassappat tamanna Mittarfeqar-
fiit Nunatsinni mittarfeqarfinnik siunissami ingerlatsinissaannut aningaasatigut pit-
saanngilluinnartunik kinguneqarsinnaasoq. 
 
Tunngaviatigut naatsorsuutaavoq inimik misissuinissamut atugassamik atugassiinis-
samut aningaasartuutissat annikitsuinnaassasut. Nuummi Kangerlussuarmilu mittar-
fiit kiisalu Nuummi umiarsualivik maannakkut ininik Akileraartarnermut Aqutsisoqarfi-
up aamma politiit nakkutilliineranni atorneqartussanik atugassiisarput. Init pineqartut 
tassaapput allanut atorneqarpianngitsut, aamma init misissuiffiusartut pisatsersorne-
qarnerannut aningaasartuutit Akileraartarnermut Aqutsisoqarfimmit akilerneqarsi-
mapput. Aningaasartuutit allat tassaapput innaallagissamut assigisaanullu aningaa-
sartuutit amerlanngitsut, umiarsualivinnit timmisartoqarfinnillu akilerneqartartut. Aki-
leraartarnermut Aqutsisoqarfiup aamma umiarsualiviit timmisartoqarfiillu suleqatigiil-
luarnerannik pioreersunik allannguinissaq siunersuutip siunertarinngilaa. Oqaatigi-
neqareerpoq Mittarfeqarfiit sanaartukkanut pioreersunut aningaasartuuteqarneruler-
nissaat maannakkorpiaq pilersaarutaanngitsoq, soorluttaaq inunnik scannerummik 
pisinissamik atuutilersitsinissamillu maanna pilersaarutaasunut aningaasartuutaa-
junnartut Akileraartarnermut Aqutsisoqarfimmit akilerneqarnissaat naatsorsuutigine-
qartoq. Tassa imaappoq siunnersuutip, angalariaatsit il.il. atuuttut eqqarsaatigalugit 

Mittarfeqarfiit Nunatsinni mittarfeqarfinnik ingerlatsinerannut aningaasatigut anner-
tuumik sunniuteqarnissaa naatsorsuutigineqanngilaq. 
 
Mittarfeqarfiit naggasiullugu oqaatigaat ingerlatseqatigiiffiup Akileraartarnermut 
Aqutsisoqarfiup ilanngaaserisoqarnermik immikkoortortaanik suleqateqarnera nali-
nginnaasoq pitsaasuusoq, suleqatigiinnerullu taassuma ineriartortinneqarnissaa pit-
sanngorsarneqarnissaalu Mittarfeqarfiit kissaatigigaat, sooq-unami suleqatigiinneq 
naligiimmik atugassaqarfiullunilu suliffeqarfiit aningaasaqarnikkut innimigineqartus-
saanerat ataqqillugu pippat. Akileraartarnermut Aqutsisoqarfik illuutini Mittarfeqarfiit 
ingerlataanni ininik atortorissaarutinillu aaqqissuussiniarpat tamanna attartornermi 
atugassarititaasut nalinginnaasut malillugit pissaaq. 
 
Qulaani akissutigineqartoq innersuussutigineqarpoq. 

Uunga siunnersuut: Nioqqutissanik eqqussuineq annissuinerlu pillugit Inatsisartut 
inatsisaata allanngortinneqarneranik Inatsisartut inatsisaat nr. x, xXx 2015-imeersoq (UPA 
2015/85), kiisalu Naalakkersuisut tassunga allannguutissatut siunnersuutaat pillugit 
siunersiueqatigiinnermut aggeqqusissut. 
  
Inatsisinut Ataatsimiititaliap matuminnga Aningaasaqarnermut, Aatsitassanullu 
Naalakkersuisoq tallimanngorneemi ulloq 8. maj nal. 14.00-imiit 15.00-imut ataatsimiittarfik 
1-imi siunersiueqatigiinnermut aggersarpaa. 
 
Inatsisinut Ataatsimiititaliap UPA2015/85-imik suliarinninnerminut atatillugu Naalakkersuisunut 
ulloq 26. marts kiisalu ulloq 14. april arlalinnik apeqquteqarpoq. Ataatsimiititaliaq akissutisivoq ulloq 
1. april aamma 17. april. Inatsisinut Ataatsimiititaliap tamatuma nanginneratut 
Aningaasaqarnermut, Aatsitassanullu Naalakkersuisoq malitsitut apeqqutinut arlalinnnut 
akissuteqarfiusumik siunersiueqatigiinnermut aggersarpaa: 
 


1. Siunnersuutip aappassaaneerutaasumik suliarineqarnissaanut allannguutissatut 
siunnersuummik, inatsisissatut siunnersuummut immikkoortumik allamik nutaamik 
ilanngussillutik, Naalakkersuisut saqqummiussipput. 
 
Allannguutissatut siunnersuutip nassatarissavaa, ininik pisatsersuutinillu akileraaruseriffiup 
usinik usingiarneqartunik usilersorneqartunilluunniit, taamatullu ilaasunik niusunik 
ikiartortunillu misissuiffissaanik umiarsualiviit timmisartoqarfiillu atugassiinissaannik 
akileraaruseriffiup piumasaqaateqarsinnaanera, tamanna akileraaruseriffimmut 
aningaasartuutaanngitsumik. Pisatsersuutinut piumasaqaatit misissuinerup 
ingerlanneqarsinnaaneranut pisariaqartuussapput. Assersuutigalugu ilaasunik 
nassiussanillu misissuinermut inimik pisariaqartinneqartunik atortulersukkamik 
atugassiisoqarnissaanik tamanna pisariaqarpat inassuteqaateqartoqarsinnaavoq  
imaluunniit usingiaaffinni usilersorfinnilu sumiiffinnik assersukkanik 
atugassiisoqarnissaanik. 

Talittarfiit mittarfiillu piumasaqaatinik taaneqartunik naammassinnissinnaanngippata, 
nioqqutissanik usingiaaneq usilersornerlu taamatuttaaq ilaasussanik ikisoqarsinnaanera 
ilaasunillu niusoqarsinnaanera akileraaruseriffiup inerteqqutigisinnaavaa. 
Allannguutissatut siunnersuutip inuussutissarsiutinik ingerlatsisunut pisortanullu 
aningaasaqarnikkut allaffissornikkullu kingunerisassai pillugit nassuiaateqaqqullugit 
Naalakkersuisut Inatsisinut Ataatsimiititaliamit qinnuigineqarnikuupput. 
 
Umiarsualiviit ininik taamaallaat misissuinernut ataavartumik atugassanik atugassiinissaat 
siunnersuutip tunngaviatigut siunertarinngikkaa Naalakkersuisut akissuteqaamminni 
oqaatigaat. Siunertaasorli tassaavoq akileraaruseriffiup piffissani misissuinissamik 
pisariaqartitsiffiusuni inimik, sumiiffimmut usit ilaasulluunniit nunamut niuneqarfiannut 
qanittumiittumik atugassinneqarnissaa. Init piffissani allani siunertanut allanut 
umiarsualiviup aalajangersagaanut nalinginnaasumik atorneqarsinnaassapput. 
 
Taamaammallu misissuisarnissaq siunertaralugu inimik atugassiinermut 
aningaasartuutaasussat ikittuinnaasussatut Naalakkersuisunit nalilerneqartoq. 
 
Usilersorfiusuni usingiaaffiusunilu ungalulersornernut / assiaqusersuinernut 
aningaasartuutaasussat Naalakkersuisut naliliinerat malillugu aamma 
ikittuinnaassappat?  
 


2. Sulisitsisut (Grønlands Erhverv) tusarniaanermut akissuteqaamminni § 32 a, imm. 1-imi 
oqaasertaliinerup allanngortinneqarnissaa kaammattuutigaat. Aalajangersakkap 
oqaasertalerneqarnera naapertorlugu Akileraaruseriffik umiarsualiviit timmisartoqarfiillu 
“sananeqarneranni pisatsersorneqarnerannilu” immikkut ittunik 
piumasaqaateqarsinnaatitaavoq. Sulisitsisut (Grønlands Erhverv) isumaqarput 
akileraaruseriffik umiarsualivinni timmisartoqarfinnilu ininut akileraaruseriffimmit 
misissuinermut atorneqartussanut taamaallaat  piumasaqaateqarsinnaasoq 
aalajangersakkap oqaasertalerneqarnerani ersittariaqartoq.  
 
§ 32 a, imm. 1-imut tunngatillugu Naalakkersuisut kaammattuut malissimanngikkaat 
Inatsisinut Ataatsimiititaliap paasivaa, taamaattorli inatsimmut nassuiaatini ima 
allassimasoqartoq: 
 


Piumasaqaatit ininut pisatsersuinernullu misissuinissap isumagineqarnissaanut 
pisariaqartunut tunngasuupput, misissuinissallu siunertaanik 
naammassinninnissamut piumasaqaataasunit annertunerusinnaanatik. Tassunga 
atatillugu erseqqissarneqarpoq init akileraaruseriffiup pitsaasumik misissuinissaanut 
atugassat nassiussanik ilaasunilluunniit nunamut niusiffiusup angallammulluunniit 
ikisiffiusup eqqaaniinnissaat qanittunnguaniinnissaalluunniit akileraaruseriffiup 
taamaallaat peqqussutigisinnaammagu. Akileraaruseriffik  umiarsualivinni 
timmisartoqarfinniluunniit ingerlatat illuutilluunniit qanoq sanaartorneqarnissaannut 
pisatsersorneqarnissaannulluunniit aalajangiisuunngilaq.  


 
§ 32 a, imm. 1-3 ima allassimavoq: 
 


§ 32 a.  Akileraaruseriffik imminut aningaasartuutaanngitsumik, umiarsualiviit 
timmisartoqarfiillu nioqqutissanik usingiaaffiusartussat usilersuiffiusartussalluunniit, 

imaluunniit ilaasunik nunamut niusiffiusartussat ilaasussanilluunniit ikisiffiusartussat 
sananeqarneranni pisatsersorneqarnerannilu immikkut ittunik 
piumasaqaateqarsinnaatitaavoq. 
 Imm. 2.  Nunani allani sumiiffiit sumiiffiillu Kalaallit Nunaanni akitsuuteqarfiusumiittut 
akornanni ilaasunik angallassisarnissanik pilersitsisoqartillugu ininik pisariaqartunik 
atortulersugaasunik pisatsersugaasunillu, ilaasut il.il. misissorneqarnissaanni 
atugassiisoqarnissaa akileraaruseriffiup imminut aningaasartuutaanngitsumik 
peqqussutigisinnaavaa.  
 Imm. 3.  Sumiiffinni nioqqutissanik usilersuiffiusartuni usingiaaffiusartuniluunniit, 
imaluunniit ilaasunik nunamut niusiffiusartuni ilaasussanilluunniit ikisiffiusartuni 
akileraaruseriffik akuersiseqqaarnagu aqqutigineqarsinnaanngitsunik 
assersuisoqarnissaa akileraaruseriffiup imminut aningaasartuutaanngitsumik 
peqqussutigisinnaavaa.  
 


Imm. 2-mi imaluunniit imm. 3-mi piumasaqaatigineqanngitsunik 
piumasaqaateqarnissamut imm. 1 tunngavissiiva? Allatut oqaatigalugu 
misissuinerup ingerlanneqarsinnaaneranut pisatsersuutinut pisariaqartinneqartunut 
piumasaqaatit, assersuutigalugu ilaasunik nassiussanillu misissuinermut inimik 
pisariaqartinneqartunik atortulersukkamik atugassiisoqarnissaanik usingiaaffinnilu 
usilersorfinnilu sumiiffinnik assersukkanik atugassiisoqarnissaanik piumasaqaatit 
saniatigut akileraartarnermut aqutsisoqarfik allanik umiarsualivinnit 
timmisartoqarfinnillu piumasaqaateqarsinnaava? 
 


3. Sulisitsisut (Grønlands Erhverv) tusarniaanermut akissuteqaamminni maluginiarpaat 
Siunnersuut malillugu ininik pisatsersuinissamut akileraaruseriffiup piumasaqaataata 
naammassineqarnissaanut tunngatillugu aningaasartuutit talittarfimmit 
timmisartoqarfimmillu pineqartumit isumagineqartussaasut. Sulisitsisut (Grønlands Erhverv) 
isumaqarput aningaasartuutit pisortanit isumagineqartariaqartut. Tassunga atatillugu 
aamma Umiarsualiviit timmisartoqarfiillu ataasiakkaat ataqatigiissaagaanikkut 
assigiinngitsuusut, taamaammallu aaqqissuussinissamut akileraaruseriffiup 
piumasaqaataanik naammassinninniarneq taakkununnga assigiinngisitaarsinnaasoq 
Sulisitsisunit tikkuarneqarpoq.  
 
Kaammattuut Naalakkersuisunit malinneqarsimanngitsoq Inatsisinut Ataatsimiititaliap 
paasivaa. Aamma misissuisarnissaq siunertaralugu inimik atugassiinermut 
aningaasartuutaasussat ikittuinnaasussatut Naalakkersuisunit nalilerneqartut Inatsisinut 
Ataatsimiititaliap paasivaa.  
 
Sulisitsisunit kaammattuummut tassunga Naalakkersuisut qanoq oqaasissaqarpat? 
Akileraartarnermut aqutsisoqarfiup misissuinernik ingerlatsisinnaalernissaanut 
atatillugu aningaasartuutit akileraartarnermut aqutsisoqarfimmit namminermit 
isumagineqassappata naapertuuttuliornerussanngila?  
 


4. Allannguutissatut siunnersuut umiarsualivinni mittarfinnilu atuisunit tamakkiisumik 
akiliisitsisoqartalernissaanik tunngaveqartoq Ineqarnermut, Sanaartornermut, 
Attaveqatigiinnermullu Naalakkersuisoqarfiup tusarniaanermut akissuteqaammini 
tikkuarpaa, tamannalu Naalakkersuisoqarfimmit piviusorsiortuusorineqanngilaq. 
Naalakkersuisoqarfik taamaammat naliliivoq umiarsualivinni timmisartoqarfinnilu 

akileraaruseriffiup piumasaqaataanut naapertuuttumik aaqqissuussinissat Nunatta Karsianit 
matussusertariaqarnissaat ilimanartorujussuusoq.  


 
Naalakkersuisut tamatumunnga qanoq oqaaseqaatissaqarpat? 
 


5. Malittarisassat atuuttut (nioqqutissanik eqqussuineq annissuinerlu pillugit Inatsisartut 
inatsisaanni § 30, imm. 4) inuit Kalaallit Nunaannut/nnit angalasut 15.000 euronik 
amerlanerusunilluunniit nassataqartut tamanna pillugu akileraaruseriffimmut 
paasissutissiinissaannut pisussaaffilerpai.  
 
15.000 euro ullutsinni 110.000 kr-it missaannik naleqarput. Aningaasat 
amerlassusissaannut killiliussanik assinginik aningaasanik peqquserlulluni 
"malunnarunnaarsaasarnermut" inatsimmi aalajangersagaqarpoq. 
 
Pinerluuteqarluni aningaasarsianik (assersuutigalugu hashimik tuniniaanermit) 
pinerluuteqarnermiluunniit atugassanik (assersuutigalugu hashimik pisinissamut) 
nuussisinnaanerup pinaveersimatinnissaa malittarisassani atuuttuni § 30, imm. 4-mik 
siunnersuutigineqartumilu § 30, imm. 5-imik siunertaavoq. Aningaasat tigoriaannaat 
100.000 kr-init amerlanerusut, inuit angalasut nalinginnaasumik nassatarisinnaasaannit 
amerlanerungaatsiartutut isummerfigineqarsinnaapput, aningaaseriviillu saniatigut 
aningaasanik taamak amerlatigisunik nassiussatut nassitsisinnaasut 
amerlavallaarunanngillat. 
 
Tamanna tunngavigalugu Inatsisinut Ataatsimiititaliap Naalakkersuisut aperinikuuai, 
aningaasanut nassatarisinnaasanut 15.000 euronut killiliineq sumik tunngaveqarnersoq, 
taassuminngalu appasinnerusumut killiliineq pinerlutsaaliuinermut 
iluaqutaanerussannginnerunersoq. 
 
Aningaasanut killiliussaq 15.000 euro aningaasanut tigoriaannarnut, inunnit Kalaallit 
Nunaannut tikittunit tassanngaanniillu aallartunit nassarneqarsinnaasunut kilIiliussaasoq 
15.000 euro naapertorlugu aajangersagaasoq Naalakkersuisut akissutiminni oqaatigaat. 
 
Killiliussamik appaanerup pinerlutsaaliuinissamut iluaqutaasinnaanissaa Naalakkersuisut 
assortorsinnaanngilaat. IIanngaaserinermulli oqartussaasut aningaasanik tigoriaannarnik 
nassatanik misiliilluni misissuisinnaanerat aalajangersakkami periarfissinneqarpoq. 
Pinerluttulerinermik inatsimmik unioqqutitsisoqarneranik pasitsaassisoqarnerani suliassaq 
paasiniaaffigisassanngorlugu politiinut ingerlateqqinneqassaaq, aningaasat amerlassusiat 
apeqqutaatinnagu. 
 
Inatsisinut Ataatsimiititaliaq allannguutissatut siunnersuummik 
saqqummiussissagaluarpat, taamaalillunilu atuuttumi § 30, imm. 4-mi inatsisissatullu 
siunnersuutigineqartumi § 30, imm. 5-imi aningaasat amerlanerpaaffissaannut 
killiliussaq assersuutigalugu 8.000 euronut imaluunniit 10.000 euronut 
appartinneqarluni, Naalakkersuisut tamatumunnga qanoq isummissagaluarpat?  
 


6. Naalakkersuisut meeqqat 15-it inorlugit ukiullit scannerut atorlugu 
misissorneqarsinnaannginnissaannut malittarisassanik aalajangersaanissartik 
siunertarigaat Naalakkersuisut paasissutissiissutigaat.  

Malittarisassap taamaattup atuutsilersinneqarnera, ikiaroornartumik eqqussuisut siunissami 
siunertarineqartumut uniuisitsisumik meeqqanik ikiaroornartumik eqqussuisutut 
atuinissamut ussernartorsiulersinnaanerannik nassataqarsinnaanera pillugu Inatsisinut 
Ataatsimiititaliap Naalakkersuisut aperinikuuai. 
 
Naalakkersuisut akissutaanni erserpoq, ukiutigut killiliussassatut eqqarsaatigineqartup 
kingunerisaanik meeqqat ikiaroornartunik eqqussuinermi atorneqarsinnaanerat 
Naalakkersuisut ilimaginngikkaat. Pasinninnissamut tunngavissaqartillugu meeqqat 
maannakkutut pisarneq malillugu misissorneqartassapput. 
 
Inatsisinut Ataatsimiititaliap akissut ima paasivaa, tassa meeraq nassartillugu 
eqqusseriarnermi paasiteratarsinnaanerup inersimasoq nassartillugu eqqusseriarnermi 
paasiteratarsinnaaneq assigiinnapajaaraa Naalakkersuisunit nalilerneqartoq.  
 
Ilaasut inersimasut pasinninnissamut tunngavissaqarmat misissugassanngorlugit 
toqqarneqartut kisimik – aatsaallu scannerneqarnissaminnut akuersippata -  
scannerneqartassapput. Pineqartut scannerneqarnissamut akuersinngippata taava taakku 
“qangatut” misissorneqartassapput: Timimikkut misissorneqartassapput timillu sulluinut 
toqqorsillutik eqqusseriartutut pasitsaanneqarpata  politiinut tunniunneqassallutik, 
napparsimmavimmi scannertinneqarnissaat imaluunniit perusuersartarfiliaanneqarnissaat 
siunertaralugu. 
 
Meeraq 15-it inorlugit ukiulik misissugassatut toqqarneqarpat (soorlu inersimasunut 
pasissallugit tunngavissaqartunut taamaattoq) taanna scannerneqarnissamut 
akuersinissaminut periarfissaqassanngilaq, taarsiulluguli “qangatut” misissorneqassaaq, 
soorlu tamanna inersimasunut scannerneqarnissamut itigartitsisunut atuuttoq.  
 
Inersimasut tamarmik scannerneqartartussanngorlugit aaqqissuussamik eqqussigaanni, 
meeqqallu qanorluunniit misissorneqarsinnaatinnagit, taava ikiaroornartumik eqqussuisut 
ikiaroornartumik eqqussuinerminni meeqqanik atuilersinnaanerat soorunami 
aarleqqutigineqarsinnaanerulissaaq.  
 
Mereqqalliuku misissorneqartussaajunnaanngitsut – misissuineruna allatut iliorluni 
ingerlanneqartussaaginnartoq, tassa ilaasunut tamanut misissueriaaseq ullumikkut 
atorneqartoq assigalugu. Inersimasut tamarmik aamma scannerneqassanngillat. 
Taamaallaat inersimasut pasissallugit tunngavissaqartut scannerneqassapput, aatsaallu 
taakku scannerneqarnissaminnut akuersippata.  
 
Paasinninneq taanna eqqortuua, meeqqallu ikiaroornartumik eqqussuinermi 
atorneqaratarsinnaanerannut tunngatillugu Naalakkersuisut arlaannik 
ilanngussassaqarpat? 
 


7. Naalakkersuisut naliliipput ukiutigut killiliussaq, taamaaliornissaq peqqinnissaq 
eqqarsaatigalugu inassutiginanngikkaluarpalluunniit, eqqartuunneqarsinnaasut ukiuannut 
killiliussamit appasinnerutinneqartariaqanngitsoq. 
 
Tamanna sumik tunngavilerneqarpa? 

